
ЎЗГАРИШНИ ҲОЗИР БОШЛАМАСАК, КЕЧ ҚОЛАМИЗ!

ва ИКАРДА ушбу технологияни Ўзбекистонда қарийб 
саккиз йилдан бери тарғиб қилаётганига қарамай, ҳали 
ҳам ривожланишининг ҳомила босқичида турибди.

Лекин биз ушбу йўналишдаги ишни давом эттиряпмиз. 
Ўзбекистон дунёнинг бошқа мамлакатларидан четда қол-
маслиги, ўқиб-ўрганишга тайёрлиги ва кўп жиҳатдан эскириб 
қолган қишлоқ хўжалигини ўзгартиришидан умидвормиз.

Қорақалпоғистон ва Хоразмда янги лойиҳаларни бошла-
япмиз. Уларни ўзимиз ҳамкорлик қилаётган Тошкент, 
Сирдарё ва Жиззах вилоятларида ҳам тарғиб қилишга 
интиламиз. Орттирган билим ва тажрибамизни доимий 
тарзда баҳам кўриб борамиз. Ҳозирча бошқа мамлакат-
ларда ушбу технология қандай амалга оширилаётгани 
ҳақидаги мақолаларни ўқинг, улар билан танишинг. Ҳар 
доим исталган саволларингизга жавоб бериш ва ушбу 
соҳада янги лойиҳалар яратишдан фақат хурсанд бўла-
миз. Мурожаат қилинг! Ҳамкорликка тайёрмиз.

Иккинчи йўналиш бошқа ерлардаги ўсимлик қопла-
мини тиклашдир. Қишлоқ жойда яшайдиган ҳар 
бир кишига уйини иситиши, овқат тайёрлаши учун 
ёқилғи керак. Ушбу мақсад учун ўтиндан яхши ёқилғи 
йўқ. Лекин дарахтларни захирасини тиклаш ҳақида 
ўйламай кесаверсак, эрта бир кун сўппайиб, фақат 
ўзимиз қоламиз. Ёғоч – қайта тикланадиган, муқобил 
ёқилғи. Биринчи ва энг содда қилишга уриниб кўра-
диган ишимиз – куррайи заминда яшайдиган ҳар бир 
кишини ёввойи ўсимликларни кесмаслик, ёғилғи учун 
дарахтларни ўзи ўстириши кераклигига ишонтириш-
дир. ГЭФ КГД бутун мамлакат бўйлаб Ўз ўтинингни 
ўзинг эк! – ҳаракатини бошламоқчи. Ҳар ким мустақил 
равишда ўзини энергия билан таъминлаши мумкин. 
Бунинг учун зарур нарсаларнинг ҳаммаси муҳайё. 
Ўсимликларни тиклаш мамлакат тараққиёти учун зўр 
самара бериши мумкин. Бу ҳақда бюллетенимизнинг 
ушбу сонида ўқиб билинг.

Ушбу сондан олинган маълумотлар фермерлар ва 
раҳбарлар учун фойдали ва оддий ўқувчилар учун 
қизиқарли бўлади, деган умиддамиз.

Маза қилиб ўқинг ва ўзгаришлардан қўрқманг! Бундан 
ҳаммамиз, шу билан бирга мамлакат ҳам ютади.

Ўзгариш ҳеч қачон осонлик билан кечмаган. Бироқ 
атрофдаги далилу исботлар – ҳамма-ҳамма нарса 
ўзгаришимиз кераклигидан бонг ураётган пайтда ушбу 
даъватларни писанд қилмаслигимиз ёмон оқибатларга 
олиб келиши мумкин.

«Бонг ураётган» далиллар аслида нима?

 B Тупроқ сифати ва унумдорлиги йилдан-йилга пасайиб 
бормоқда. Мамлакатнинг бирор жойида тупроқ унумдор-
лиги ошаётган ҳолатни кўрмаймиз. Бирор жойда ҳам!

 B Қишлоқ хўжалигида фойдаланишимиз мумкин бўлган 
сув миқдори йил сайин камайиб боряпти. Ирригация 
тизимларимиз эскириб кетди ва 70 фоиз сув беҳуда 
исроф бўляпти.

 B Мамлакат аҳолиси доимий тарзда ва жадал ўсиб 
бормоқда – 30 миллиондан ошиб кетдик ва ҳадемай 
35–40 миллионга ҳам етиб оламиз.

Аҳоли қорнини тўйдириш, иситиш, кўпроқ пул топиш 
ва ҳаётнинг бошқа лаззатларидан баҳраманд бўлишни 
талаб қилади. Энг кўп аҳолиси бўла туриб, инсон учун 
зарур ноз-неъматларни етказиб берадиган ернинг, 
сувнинг ва бошқа табиий бойликларнинг тобора камайиб, 
сифати ёмонлашиб бораётгани – ўзгаришимиз керак-
лигидан бонг ураётган сигнал эмасми? Имкон қадар 
тезроқ ўзгаришимиз керак, акс ҳолда жуда кеч бўлади.

ГЭФ КГД табиат капиталини у инсоният манфаати 
йўлида унумдор ва узоқ муддатли ишлаб чиқариш учун 
соғлом бўлиб қолишига эш бўладиган технологиялар 
тарғиботи бўйича ишини давом эттирмоқда. Биз табиат 
капиталидан фойда олмоқчи бўлсак, унга сармоя ётқи-
зишимиз кераклиги ҳақида тинмай гапиряпмиз. Бу ишни 
бажариш қийин эмас – истак бўлса кифоя.

Экотизимларимизнинг унумдорлик қобилияти тикла-
нишига ёрдам берадиган воситалардан биттаси мам-
лакат ҳудудининг имкон қадар кўпроқ жойида 
ўсимлик қопламини тиклаш ва сақлаб қолишдир. 
Бу барча – қишлоқ хўжалик, фойдаланилмайдиган, 
шаҳар – ерларга бирдай тегишли.

Биз ушбу сонда иккита жиҳатга эътиборингизни қарат-
моқчимиз:

1) Харажатларни камайтириш ва қишлоқ хўжалик биз-
неси рақобатбардошлигини ошириш ва энг муҳими, 
ушбу бизнеснинг энг муҳим унсури бўлган тупроқ ва 
сувни сақлаб қолиш учун қишлоқ хўжалик ерларини 
қандай парваришлаш лозимлиги;

2) Ихтиёримизда бўлган табиат капиталини сақлаб 
қолиш ва кўпайтириш учун қишлоқ хўжалигида энер-
гияни қандай олиш кераклиги.

Биринчи ҳолатда дунё бўйлаб жуда тез тарқалиб 
бораётган No-till – ерни ҳайдамай экин экиш тех-
нологиясини жорий этиш ва кенг қўллаш ҳақида 
сўз юритяпмиз. Ушбу технология жаҳон бўйлаб кенг 
тарқалаётган пайтда биз ундан тайсаллаб турибмиз. 
Шунинг учун аксарият мақолалар чет элларда ўткази-
лаётган тажрибанинг тавсифларидан иборат. ГЭФ КГД 

фарқ қиладиган учта вилоят: Харьков вилоятида 32 минг, 
Кировоград вилоятида 5 минг ва Николаев килоятида 10 
минг гектар еримиз бор. Ҳар бир вилоятда иқлимига ва 
қанчалик ёғин ёғишига қараб, алмашлаб экиш усулимизни 
қўллаймиз, экинларимиз ҳам шунга мўлжалланган.

– Экин далаларингизга бориб, no-till технологияси 
билан қанчалик теран шуғулланаётганингизни 
кўрдим. Корхонангиз нима сабабдан бундай тех-
нологияни қўллашга киришди?

– Дастлаб иқтисодиёт ва тежамкорлик билан шуғулла-
наётган эдик, сўнгра миямга, ердан нотўғри фойдалан-
маслик керак, деган фикр келди. Сўнгра китоб кўриш 
бошланди. Дастлаб маблағни тежашни ҳам ўйладик. 
Лекин ер бор, ер ҳайдалмайдиган no-till бор, дейиш 
нотўғри. Бир парча ер тайёр эканини, у тирик, уни жон-
лантириш ва тайёрлаш керак эканини ҳис қилиш керак.

– Бундай қарорга келганингизга анча бўлдими?

– Мен компанияга 6 йил олдин келувдим, ўшанда бу ҳақда 
ҳеч қандай гап йўқ эди. У ерда no-till технологияси учун 
техника сотиб олинган, плуг ҳам бор, у билан ер ҳам 
ҳайдалар эди. Масалан, экин экиш олдидан 10 см ер 
дисклар ёрдамида юмшатилар, сўнгра Great Plains сеял-
каси билан 10 см чуқурликка уруғ қадалар эди, чунки у 
чуқурроқ қадай олмайди. Муаммолар шундан бошланди, 
чунки биз сифатли буғдой ола олмадик. Бу – биринчидан.

Биринчи йил тугагач, қишлаш билан боғлиқ муаммо бор-
лиги маълум бўлди. Ўсимлик қолдиқлари, чўкиртиклар 
йўқлиги рапс, ҳатто буғдой нобуд бўлишига олиб келди. 
Биз буғдойга нима керак, рапсга нима қилиш керак, 
ҳар бир кузги экин дуч келадиган хавф-хатарни қандай 
айланиб ўтиш кераклиги ҳақида бош қотира бошладик.

Хавф-хатар турларини ўрганиб чиқиб, 13 тасини аниқладик 
ва ҳар бир хавф-хатарни ўрганиб чиқиб, рапс ва буғдой син-
гари экинларни no-till-дан бошқа ҳеч нарса сақлай олмайди, 
деган хулосага келдик. Шундан келиб чиқиб, уруғ сепиш 
меъёрлари ва муддатларига ёндашадиган бўлдик. Техника 
миқдорини кўпайтириш ўрнига камайтирдик, экин экиш муд-
датларини силжитдик ва шунга яраша уруғ сепиш меъёрини 
ўзгартирдик. Кузги буғдой ҳақида гап кетса, биз 1,5 млн/
га ерга уруғ қадашдан бошлаётганимизни айтмоқчиман.

– Нега муддатини силжитдингиз?

– Экин экиш муддатларини чўзиш учун.

– Техника етишмаётган эдими?

– Қўшимча техника сотиб олиш мумкин эди, лекин бу 
бемаъни иш бўлур эди.

Бундан ташқари, олдин экилган экинлар бўлак-бўлак 
эди. Кузги ёки баҳорги рапс, соя ва кунгабоқар. Соя 

Виктор Кухарчук  
(Харьковская вилояти, Украина)

Анчадан бери аграр соҳа бизнесида ишлаётган 
кишиларнинг муаммоси, ушбу бизнесни эртага ҳам 
давом эттиришим мумкин, деб ўйлашидир. Аммо улар 
қарашларини ўзгартирмаса, ўрнини бошқа одамлар 
эгаллаши турган гап.

Trigon Agri ишлаб чиқариш компанияси директори 
Виктор Кухарчук аграрийлар янги авлодининг ёрқин 
намунасидир.

У ҳар томонлама етук, очиқкўнгил, ишини мири-
дан-сиригача билади, эс-ҳуши фақат ишида, қишлоқ 
хўжалик экинларини етиштиришда билмаган сири 
қолмаган ҳисоб.

Виктор энг йирик режалар тузишни ҳам, уларни 
ҳаётга татбиқ қилишни ҳам билади. Масалан, у 
олдига барқарор ҳосил олишни эмас, барқарор мўл 
ҳосил олишни мақсад қилиб қўяди.

Ушбу фазилатлари унга no-till технологиясини ўзи 
ишлайдиган компанияси далаларида муваффақиятли 
жорий қилишда ёрдам бермоқда.

Ушбу интервью чоп этиш учун тайёрланаётганда 
Виктор Кухарчук Украинанинг энг йирик агрохолдингла-
ридан бири «Мрiя» компаниясининг операциялар бўйича 
директори бўлиши таклифини қабул қилгани маълум 
бўлди. Айни пайтда ушбу компаниянинг аҳволи яхши 
эмас. Мен бу гапни эшитиб, негадир ажабланмадим, чунки 
унинг энг мураккаб масалаларни ҳам ечиш салоҳияти бор.

Михаил Драганчук 
Манба: www.no-till.ru

– Компаниянгиз ҳақида сўзлаб берсангиз.

– Биз Украина билан Россияда ишлаймиз. Россияда 40 
минг гектар еримиз бор. Бу Қалмоғистондай энг қурғоқчил 
минтақадир. Украинада «Трайгон Фарминг Харьков» 
шўъба корхонамиз бор ва биз учта: Харьков, Кировоград 
ва Николаев вилоятларида ишлаймиз. Бир-биридан 

ЕРДАН НОТЎҒРИ ФОЙДАЛАНИШ МУМКИН ЭМАС!

билан кунгабоқарга ўртача ва кечки экиш муддатлари, 
рапсга эса эртанги муддат талаб этилади. Биз ишни 
аввал рапс экишдан бошлаб, сўнгра эртанги соя, эртанги 
кунгабоқарни экиш билан ишни охиригача давом этти-
рар эдик. Одамлардан ҳам, қўлимизда бўлган cеялкаю 
моторлардан ҳам унумли фойдаландик. Яна 4 та трактор, 
4 сеялка сотиб олиб, 5–25 сентябрда 3 миллион га ва 
ундан ортиқ ерга экинни экиб бўлишимиз мумкин эди.

Уруғ сепиш муддатлари ва меъёрларини ўзгартирдик, 
натижада логистика – моддий-техника таъминоти, 
кимёвий ўғит ва уруғ сарфи камайди. Буғдойдан жуда 
яхши ҳосил оладиган бўлдик. Яна инсектицид керак, 
лекин гектарига 2–3 долларлик харажат – арзимаган пул.

– Экин энди экилганда пайдо бўладиган ҳашаротлар 
сизни чўчитмадими?

– Ҳар хил пашшалар ҳақида гапирадиган бўлсак, энг 
жанубий минтақалардаги зараркунандалар одамни 
хавотирга солиши мумкин. Лекин биз бунақа муаммога 
дуч келмадик. Бу – биринчидан.

Иккинчидан, 5–6 та пояси бор буғдойга пашша нима 
зарар етказиши мумкин? Нари борса, биринчи пояни 
нобуд қилар.

Кейин вазиятни кузатдик. Ставрополь ўлкасида экин 
эрта экилган эди, нима сабабдандир пашша битта 
далага ёпишди ва буғдойнинг 70 фоизини нобуд қилди. 
Нима қилиш керак эди? Қайта экишми? Нима рўй бери-
шини охиригача кузатишга қарор қилдик.

Нима бўлди дерсиз? У доминанта – биринчи новдани 
нобуд қилди. Буғдойнинг текис ўсишини таъминлаб 
беради деган мақсадда пашшадан фойдаланмоқчи 
бўлсак, у биринчи новдани нобуд қилиб қўйди, оқибатда 
буғдой шохчалай бошлади ва барча бошоқларининг 
баландлиги бир хил эди.

Ўша даладан энг мўл ҳосил кўтардик. Ақлга сиғмайди! 
Шунинг учун олдинлари кузги пашшадан хавотирда 
эдим. Кузда буғдойнинг 10 фоизи нобуд бўлса, бу ҳосил 
қийматига таъсир этмайди, чунки баҳорги зараркунан-
далар кўпроқ муаммо туғдиради. Мабодо тахтакана 
бошоқни тешиб ўтса, экин қайтадан бошоқ тугмайди. 
Тахтакана билан боғлиқ муаммолар кўп бўлгани учун 
уни йўлатмасликка ҳаракат қилдик.

Эрта экиладиган 25–30 фоизлик экинларимизнинг 5 
фозигача нобуд бўлса, ҳеч бир муаммо йўқ. Чунки 
пашша иссиқ ҳарорат ҳукм сурган пайтлар – кузда 
ҳарорат +15...+18° бўлганда учади, унинг учиши тушдан 
кейин соат 4 гача фаол бўлади. Бинобарин, далага 
пуркагич билан кирсак, учиб юрган пашшани тути-
шимиз мумкин. Тухуми бўлса, қирилиб кетади. Бироқ 
пашша буғдойнинг марказий поясини нобуд қилганда 
у жадал шохлай бошлайди. Энг муҳими, буғдойнинг 
ўсиш муддатига мос келади – у қанча узоқ вақт ўсса, 
илдиз тизими шунча яхши ривожланади. Куздан ерга 
имкон қадар чуқур кириб борадиган илдиз тизимини 
яратиш ва иккиламчи илдиз тизими ҳосил бўлишига 
эришиш керак эди.

Нафақат бирламчи илдиз тизими, қолаверса, колеоптиле 
ҳам. Бизда колеоптиле умуман бўлмаган. Буғдой 1,5–2 см 
чуқурликка экилган ва зум ўтмай бирламчи илдиз тизими 
вужудга келади, сўнгра 3 та барг чиқариб, шохланади 
ва иккиламчи илдиз тизими пайдо бўлади. Кучли илдиз 

тизими ҳисобига қаппайиб қолиш муаммосидан халос 
бўлдик. Ушбу масалада яна ўсимлик қолдиқлари ёрдам 
беради. Улар қанча кўп бўлса, тупроқ шунча кам қизийди. 
Бу жараён 20–30 кун давом этади дея олмайман. Ҳатто 
2–3 кун ҳам ўта муҳим роль ўйнайди, чунки ўша кунларда 
хавотир билан яшайсан. Бу 2–3 кун таваккал деганидир, 
яна 2–3 кун бошқа бир муаммо пайдо бўлади. Ҳамма-
сини ҳал этиб, текислаб боришинг керак. Биз мана шу 
микромолекуляр даражада кураш олиб бордик.

Буғдойни – сеялка, сочиш мосламаси – нима билан 
экишимиздан қатъи назар, у қишдан омон чиқишини 
аниқ биламан. У нобуд бўлмаслигига кафолатим бор. 
Апрелда рапс нобудгарчилиги юқори бўлиши мумкин. 
Апрель охири, яъни рапс гуллаётган пайтда темпера-
тура -9°, -10° даража бўлганда ҳаво совуқ бўлган пасқам 
ерлардаги ва шамол уриб кетадиган баланд ерлардаги 
айрим майдонларда экин нобуд бўлиши мумкин. 100 га 
майдоннинг пасқам ерларида 5 га экиндан айрилиши-
миз ҳеч гап эмас. Лекин бу, бутун бошли майдондаги 
ҳосилдан айрилдик, дегани эмас.

– Ёзда далаларингизга чиққанимда тажриба бошла-
наётган учаткаларни кўрдим. Одатда ишлаб чиқарув-
чилар фаннинг тавсиясини кутади ва уни бажариб 
қўя қолади, яна фан билан ҳамкорлик қиляпмиз, деб 
гапириб юради. Сиз эса фан қилиши керак бўлган 
ишни қиляпсиз. Нега?

– Қишлоқ хўжалик фани тараққиётдан анча йиллар 
орқада қолиб кетди. Қолиб кетди ҳам эмас, бутунлай 
бошқа томонга қараб кетмоқда. Улар no-till сеялкасини 
кўрмаган ва ерни ҳайдамай уруғ қадаш бўйича тажри-
балар ўтказаётганда оддий сеялкадан фойдаланаётган 
бўлса, тажрибасини нима билан оқлаш мумкин? Ёки 
фанда буғдойни ҳар доим 5–6 см чуқурликка экиш 
зарурлиги қайд этиб келинган, аммо амалда бу кўрсат-
кич 7–8 см.га тенг эди. Бу буғдой нобуд бўлди деган 
гап. У юзага чиқиб бўлгач, насл қолдиришни эмас, омон 
қолишга интилади. Аслида эса асосий гап соғлом ва 
вазмин насл қолдиришдир. Бор-йўғи шу.

Кўп тажриба қилинди, асосий масала ушбу тажрибадан 
жорий йил ва мана шу иқлим зонасида қандай яхши нати-
жага эришилганини таҳлил қилиш учун зарур квадратни 
топиш керак. Қийин давр бошланганда ўзимиз ишлаёт-
ган минтақалар қишлоқ хўжалигида қанақа муаммолар 
борлигини ҳеч қачон билмаймиз. Нега Европа ҳар йили 
мўл ҳосил олади? Гап фақат технологиядами? Ҳа, улар 
гектаридан 6 тонна, 10 йилдан сўнг 6,5 тонна, яна 10 
йилдан сўнг 7 тонна, яна 10 йил ўтгандан сўнг 8 тонна 
ҳосил олади. Уларда бир йилда 4 тонна, келаси йили 
8 тонна, сўнгра 6 ва 3 тонна ҳосил олиш деган гап йўқ. Ҳа, 
ҳа, йўқ. Уларнинг иқлими барқарор, ёғин вақтида ёғади, 
ҳарорат барқарор, шамол ёки унинг йўқлиги барқарор. 
У ерда ҳамма нарсани башорат қилиш мумкин.

Бизда эса нималар рўй беришини ҳеч қачон олдиндан 
била олмайсан. Экилган экинлардан нима кутамиз? 
Экинларимиз – ҳатто қишловга кираётган майса ҳам – 
қишдан тахминан бир хил, яъни яхши шохлаган, ёмон 
шохлаган ҳолатда чиқишини биламиз, чунки ҳамма 
нарса қанча ёмғир ёғишига боғлиқ.

Барча экинлар биринчи марта бир хил меъёрда азот-
ланади. Сўнгра гўё «пистирма»га туриб олиб, мана бу 
ерда интернетдаги ёмғир ёғиши башоратига қараймиз. 

Барча ўғит сочиш ускуналарини далага олиб чиқамиз, 
ёмғирдан олдин ва кейин бир кун селитра берамиз, 
қарабсизки, массивдаги ишлар ҳал.

Ҳа, азот кўп берилдими, энди қандай ҳимоя қилиш усул-
ларини ўйлаш керак, чунки илк фунгицид тайёр, ҳамма 
нарса соғлом ва тоза бўлиши керак, озиқлантириш билан 
даволашдан маъни йўқ. Нақ болалар боғчасининг ўзи.

Касал бўлсанг, шифохонага ёт, сўнгра қайтиб келиб, 
сафга тур. Бизда ҳам шундай, экинлар биринчи озуқани 
бир хил олиши керак. Сўнгра тикилиб ўтирамиз, буғдой 
яхши шохлаган бўлса, ўсиши учун икки хил регулятор 
керак. Бинобарин, унинг касалдан боши чиқмаслиги 
аниқ, чунки яхши шамолламайди. Кеч экилган буғ-
дойга кучсизроқ фунгицид керак – кучсиз бўлса ҳам 
керак. Меъёри кам бўлиши шарт. Тез ўсиши учун азот, 
шохлаши учун регулятор даркор.

Улгурдик. Ёмғир ёғиб ўтди. Энди нима қилиш керак? 
Бошоқни бўлиқ қилиш керакми? Имкон қадар вегетацияни 
кўпайтириш лозим. Буғдой гуллагандан сўнг бошоқ тугиш 
даврини чўзиш учун яхши фунгицид ва сўнгги ишлаб 
чиқарилган азот керак бўлади. У гуллагандан сўнг қанча 
узоқ ўсса ва яшил ҳолда турса, бошоқдаги донлар сони 
шунча кўп бўлади. Бошоқдаги 50 та дон – ҳосил 70–75 
фоиз ошди, дегани. Даладан олинган ғалла массаси 
30 – 40 гр. бўлса, яна 25 фоиз ҳосил дегани. Ҳаммасини 
кўпайтирсак, ҳосилнинг 30–40 фоиизини ташкил қилади. 
Бу – бир ойда реал тарзда тўпланадиган ҳосил.

– Ҳаммаси хамирдан қил суғургандай осон кечма-
яптими?

– Ҳа, ҳаммаси жуда оддий. Жудаям. Мен 150–170 та дони 
бор бошоқни ўз кўзим билан кўрдим. Бошдан-оёқ касалга 
чалинган бошоқ. Бу Чехиядаги бошланган тажрибалар 
эди. Кўзларимга ишонмадим – бошоқда 10 тагина дон 
бор эди. Гап нимада эканини билолмай бошим қотди. 
Нега ҳамма 2, 3 та, кўпи билан 4 та дон деб айтади? 
Сабабини ахтаришга тушдим. Ғалати ҳолат юз берар 
экан – буғдой бошоқчанинг марказидан гуллай бошлайди. 
Ҳамма буғдой одатда 2–3 соат ичида гуллаб бўлади, деб 
ўйлайди. Маълум бўлишича, У 3–4 кунгача 2–3 соатдан 
гуллайди, биринчи бошоқчадан охиргиси гуллаб бўлгунча 
3–4 кун ўтар экан. Бошоқ ўртасидаги бошоқнинг илк бошоқ-
часида 10 та, кейингисида 8–9 та, сўнгра 6–7 та, тепасига 
бориб эса 3 тагача дон тугилади. Кўриняптики, вегетация 
давом этадиган 4 кун ичида мана шундай ҳосилдорлик 
потенциали бор. Хўш, нима қилиш керак? Вегетация 
даврини имкони қадар узоқроқ чўзиш керак экан!

Шу ишни қиляпмиз ва бошоқ марказида 8 тадан дон 
оляпмиз.

– Демак, бу ишлардан мақсад буғдойнинг потен-
циалини юзага чиқариш учун вегетация даврини 
чўзиш истаги экан-да?

– Ҳа, бунинг учун бир квадрат метр майдондаги ҳар 
бир буғдой поясининг бошоғи бўлиши шарт эмас. Бир 

воқеа эсимда – дўстларим келганида икки киши бўлиб, 
комбайнга ўтириб кетяпмиз. Буғдой кунгабоқарга ўхшаб, 
кеч пишган, бошоқ йиғиш учун вегетация даврини атай-
лаб чўзган эдик. Пўстлоғидан ажратиб олаётганимизда 
бошоқлар ўроқ машинаси столига қандай тушаётганини 
сезиб турдим. «Бух, бух» деган товуш эшитилар эди… 
Улар шундай вазмин эди! Энг муҳими, ер кўриниб 
турар эди – бу кам учрайдиган ҳолат. Ҳар гектар ердан 
5,5 тонна ҳосил йиғдик. Ўзимга-ўзим савол бераман: 
бошоқлар сони икки барабор кўп бўлганда-чи? Бу 10 
тонна ҳосил дегани! Имкониятнинг чек-чегараси йўқ!

Жорий йилда кўп далаларни 10 т/га.дан ҳосил кўта-
риш учун тайёрладик. Амалда эса 9,4 тонна олдик. 
Кўп далалардан 7,5–8,5 тоннадан ҳосил олинди. Улар 
ҳосилдорлик шунақа юқори массивлар эди.

– Демак, максимал вазифа қўйилса, натижа ҳам 
максимал бўлар экан-да?

– Энг муҳими – одам олдига максимал мақсад қўйиши 
керак, шунда унга эришиш осон бўлади.

Ҳеч қачон яшамаган шароитда яшаш учун олдин ҳеч 
қилмаган ишни қилишингга тўғри келади.

Ўзим амал қилиб яшайдаган қоидалар бор ва улар 
жуда кўп.

Таҳлил қилиб кўрилса, биз бизнес билан қишлоқ хўжа-
лиги бирикувидан иборат симбиоз яратдик. Ердан 
бошқалар сингари фойдаланамиз, лекин бизнинг 
еримиз тирик.

Албатта, ўзимизга яраша муаммоларимиз ҳам бор. 
No-till технологиясини қўллаётганда – кузги буғдой 
билан кузги рапс экилаётганда – алмашлаб экиш 
мураккаб кечади.

– Қанақа экинларни алмашлаб экасиз?

– Буғдой – рапс – буғдой – кунгабоқар – буғдой – соя.

Кунгабоқардан яхши даромад оламиз, ҳар йили нати-
жалар яхши бўляпти.

Рапс – биринчи тушадиган пул, баҳоси ҳар доим бир 
хил. Ҳамма уни олдиндан сотиб олади.

Соя – эҳтиёт экини, омад келса, 2,4–2,5 т/га, келмаса, 
1,7–1,8 т/га ҳосил олинади, умуман ҳосил бермаслиги 
ҳам мумкин. Яхши гуллайдиган ва думбул бўладиган 

No-till технологияси билан 
экилган буғдой

вақти жазирама бўлса, қўзоқ ташлайди – тамом. Кўри-
нишидан ҳамма нарса жойида, бўйи 1,5–1,8 м.гача 
боради, лекин вазни йўқ, уруғи жуда майда.

– Энг қурғоқчил минтақангизда ёғингарчилик қандай 
бўлади?

– Жорий йилда 1 январдан июнгача 270 мм ёғин ёғди, 
бизга ўша даврда далаларига 540 мм ёғин ёққан ком-
пания вакиллари келди. Улар далаларимизни оралаб 
кўриб, ҳамма нарсани текширди ва шундай савол 
берди: намгарчилик бизда 2 баробар бўлганини тушуна 
олмаяпмиз. Нега сизникига ўхшаган буғдойимиз йўқ?

Гап нимада? Ёғингарчиликда эмас. Билишимча, ёғин-
гарчилик – иккинчи даражали нарса, энг муҳими – ҳаро-
рат билан шамол. Мен 2 ой ёмғир ёғмай кетган пайтда 
Англияга борган эдим. Ўшанда бир ойда 7 мм, иккинчи 
ойда эса 12 мм ёмғир ёғибди. Улар буни қурғоқчилик деб 
ҳисоблайди. Буғдойзорларини бориб кўрдим, ҳар гектар 
ерида 6–12 тонна ҳосил бор эди. Улардан, ёмғирсиз 
ҳам шундай ҳосил олиш мумкинми, деб сўрадим.

Гап бошқа ёқда экан. Эрталаб уйқудан турсам, ҳам-
маёқни туман қоплаган, ҳеч нарсани кўриб бўлмайди. 
Туман соат 12 ларга бориб тарқала бошлади. Ҳарорат – 
16°. Ёмғирнинг нима кераги бор?

Биз фақат ҳаво ҳарорати фарқидан фойдаланамиз. 
Кундузи +40° га чиққан ҳарорат, кечаси 20° гача тушиши 
мумкин. Экинларим бир – икки – уч – беш кун яшаб 
туриб, ҳарорат пасаядиган вақтга етиб олиши учун ўша 
шудринг, намнинг ҳаракати етишмайди, чунки буғдой 
учун 18–25° – жуда қулай ҳарорат.

Бу – бутунлай бошқа технология. Бизда касалликлар 
кам, аммо зараркунандалар кўп, ҳаммаси минтақа 
билан иқлимга боғлиқ.

Ўтган йили фақат битта фунгициддан фойдаландик, уни 
шунчалик кам сепдикки, бировни ишонтириш қийин. Уни 
иккинчи марта сепишга ҳожат қолмади, чунки исталган 
кўрсаткичга ҳам, сифатга ҳам, миқдорга ҳам эришиб 
бўлган эдик. Харажатни кўпайтиришнинг нима кераги бор? 
Боз устига, фунгицид – жуда агрессив. Даволаш билан 
бир қаторда экинга ҳам таъсир кўрсатади. Кўриняптики, 
энг кам миқдордаги дориларни қўллаб, кутилаётган касал-
ликларнинг олдини олдик. Чунки ёмғир ёғишидан олдин 
ғалла, бошоқ фузариози – ўсимликларнинг фузариум 
замбуруғи билан касалланишидан ҳимояландик, ун-шу-
дринг туша бошлаганда, тўкиб ташладик. Буғдойимизга 
занг тушмади. Кутган натижамизга эришдик.

Биз тарафларда ўртача 350–500 мм ёғин ёғади. Қанақа 
ёғади дейсизми? Бир ойда 100 мм ёғин ёғиши, бир ярим 
ой эса жазирама бўлиши мумкин. Буғдой нобуд бўлиши 
учун 3–4 кун кифоя. Ҳарорат кундузи 40°, кечаси эса 25° 
бўлганда, тупроқда улгурмайди, бунга буғдой чидаши 
қийин. Ғалла думбул пайти ва думбул пайти тугагандан 
сўнг илдиз тизими қазиб кўрилса, илдизларнинг асосий 
массаси 10–12 см эканини кўрамиз. Буғдой ҳозирги эки-
лаётган қалинликда илдизини очиб қарасангиз, бир неча 
толадан бошқа ҳеч нарсани кўрмайсиз. Пояга қараб, у 
билан илдизнинг нисбатини кўрсангиз, шу тола пояни 
қандай қилиб боқиши мумкин, деб ўйлайсиз.

Бизнинг сиртга нам тегишидан ҳосил бўладиган сувни 
сўриб оладиган илдиз тизимини яратишдай стратегия-
миз бор эди, яъни ҳаво тупроққа кириши учун ер махсус 

алмашлаб экиш орқали шамоллатиладиган бўлди. Иссиқ 
ҳаво тупроққа киради, у совуқроқ бўлгани учун нам ҳосил 
бўлади. Иссиқ ҳаво намни қолдириб, ўзи совийди ва юқо-
рига чиқиб кетади. Мана шу айланиш такрорланаверади. 
Лекин ушбу нам 10 см чуқурликда ушланиб қолмайди, 
чунки тупроқ юзаси билан 10 см чуқурликдаги ҳарорат 
фарқи жуда кам ва у ерда нам йиғилмайди. Нам 50 см.дан 
қуйида йиғилади. Мақсадимиз ҳеч бўлмаса 2–3 кун нам 
йиғадиган илдиз тизимини яратиш эди. Албатта, уни 
барча муаммоларни ҳал этади, деб ҳисоблаш нотўғри, 
лекин бу ҳам – барибир натижа. Буғдойнинг умрини уч 
кунга чўздик, ажаб эмаски, шу орада шудринг тушса.

No-till да экилган буғдойнинг илдиз тизими

Нима бўлганда ҳам бу no-till тизимидаги биргина қадам 
ёки биргина ҳаракат эмас. Бу амаллар, алмашлаб экиш-
лар, меъёрлар, муддатлар, навлар, ишлов беришлар, 
ишлов бермасликлар, уруғлар, тупроқ, уруғ қадаш 
чуқурлиги тизими комбинациясидир. Бу занжирга тизил-
ган бутун бошли комбинация бўлиб, одамлар унга 
ишонмаса, ҳеч нарсага эришиб бўлмайди.

– Рапс ўстираётган экансиз. Ҳосили тузукми?

– Рапсдан 1,8 т/га ҳосил олишни режалаштирамиз. 
Йилига қараб, 1,6–2,2 т/га ҳосил оламиз. Далалар 
яхши бўлса, 2,6 т/га ҳосил беради. Лекин бу навига 
ҳам, гибридига ҳам боғлиқ эмас.

Рапс уруғини қандай сепамиз? Уруғни ўзимиз етиштира-
миз. Уни сеялка билан ўғитсиз экамиз. Сеялка даладан 
озми-кўпми мульча – ўсимлик қолдиғи қопламасини ҳосил 
қилиш учун штригель – сихмоладай ўтади, шундан сўнг 
тупроқ қуриб қолмайди. Сеялканинг тиши 2–3 см ботади 
ва рапс уруғини қадайди. Лекин энг муҳими – бугун буғ-
дойи йиғиштириб олинган жойга кўпи билан эртаси куни 
рапс экиш. Чунки икки кундан кейин кеч бўлади.

– Суҳбатимиз қизияпти. Буғдойдан мўл ҳосил олаёт-
ган кишилар далада кўп сомон қолгани учун no-till 
шароитида рапс экиб бўлмайди, деб ҳисоблайди. 
Улар рапсни ундириб олиш учун сомонни нима қили-
шини билмай ҳайрон.

– Биринчидан, no-till технологиясини қўллаётганда 
қилинадиган асосий ишлардан бири сомондан қандай 
фойдаланишни билишдир. Агар комбайннинг кескичи 
бўлмаса ёки пичоқлари сифатсиз бўлса, чорини далага 
сочиб берадигани ускуна бўлмаса, дала олабайроқ бўлиб 
қолади. Сомондан ҳам кўра чори кўп зарар келтиради. 
Битта мисол: Қозоғистон, ҳатто Украинада олдинлари 
буғдой қандай сақланганини биласизми? У бир жойга 
хирмон қилиб уйилган, ёмғир эса ёғаверган. Енгил бўлган 
чорининг бир қисми буғдойнинг устига қоплама қилиб 
тўкилган. Чори буғдой билан 3–4 см.лик қатлам ҳосил 
қилган. Буғдой устида шундай қатлам ҳосил бўлгани 
сабабли ярим йил сақланган. Сўнгра устки қатлам олиб 
ташланиб, сифатли буғдой олиниб, ишлатилаверган.

Бу ҳам худди шундай нарса, фақат ундан баттарроқ. 
Чунки олдин чори буғдой билан бирга ишлатилган бўлса, 
бу ерда чорининг ўзи қолади. Чори нам тегиши билан 
плита сингари тош қатламга айланади. Устидан уруғ 
қадаб бўлмайди, чунки уни кеса олмайсан, фақат эзишинг 
мумкин. Энг муҳими, уруғ осилиб қолмаслиги, тупроққа 
тегиши керак. Асосий муаммо барча уруғларни – чори 
остидаги тупроққа киритиш. Яъни биринчи қилинадиган 
иш – сомон билан чоридан тўғри фойдалана билиш.

– Рапс экиш учун сомон қанчалик қалин бўлиши 
кераклиги ҳақида сўрамоқчи эдим. У имкон қадар 
юпқа бўлиш керак, деган фикр бор. Бошқалар, қанча 
қалин бўлса, шунча яхши дейди. Сиз нима дейсиз?

– Кесилган жой баландлиги ва сомоннинг узунлиги 
қандай бўлиши ҳақида фикрлар жуда кўп.

Агар далангга мос буғдойни эккан бўлсанг, унинг қалинлиги 
тўғри, яъни 500–600 та ўсимлик бўлса, бир гектар ерга 
1 тонна сомон етади. Агар далангда 20 см тик турган сомон 
бўлса, бир гектар ерга 2 тонна сомон соча олмайсан.

Буғдой яхши ўстирилса, у мезонга кўра, тиззадан сал 
баланд, яъни 60–70 см бўлади, чунки бошоқ кутилга-
нидай, тугилса, поя эгилиб, комбайнни юргизиш учун 
керак бўладиган бўйдан 10 см йўқотилади. Комбайн бўш 
қолмаслиги учун унга имкон қадар кўп буғдой узатиш 
керак. Оқибатда тезроқ юриш учун ўроқ машинасини 
пастроқ туширишга мажбур бўласан. Ўроқ машинаси 
қанча паст бўлса, комбайндан шунча кўп сомон ўтади. 
Комбайндан қанча кўп сомон ўтса, шунча кўп сомонни 
далага тенг тақсимлаш керак бўлади.

Биринчидан, ўроқ машинаси кенглигида сомонни тенг 
тақсимлайдиган комбайн керак.

Яна комбайндан чиқадиган сомоннинг узунлиги ҳақида 
турлича фикрлар бор. Унинг кескичи бўлса, ҳеч қачон 
узун сомон қолмайди. Шундай қоида бор – умумий 
сомон 70 фоизининг узунлиги 3–5 см, 30 фоизи эса тенг 
ярмидан кесилган ёки қисқа ва узун бўлиши мумкин.

Ҳосил йиғиб-териб олингандан сўнгги сомоннинг жони 
бўлади ва у узун бўлса, буралса ҳам синмайди. Сомон 
қуриши, яхши майдаланиши ва чириши учун вақт керак.

Бунинг учун нима қилиш керак? Биз буғдойни десикация 
қиламиз – кимёвий йўл билан бир оз қуритамиз ва уни 
йиғиб-териб олишга 4–5 кун олдин киришамиз. Бу кенг 
майдонларимизда яна 5–6 та комбайнни тежаш имко-
нини беради. Айни пайтда сомон ҳам тайёр бўлиб, мўрт-
лашиб қолади. Енгил янчилади ва сочилади. Салкам 
чангга айланиб кетади. Сўнгра рапсни экиш осон кечади.

Сомоннинг нимаси ёмон? У – целлюлоза, чириши учун 
азот керак. Биз эса ерга азот бермаймиз. У эркин азотни 
олади. Тупроқ азотни олгандан кейин рапс яшаб қолиши 
учун керак нарсасини қидиради, узоқ қидиради. Хўш, 
биз нима қиламиз? Унинг умрини узайтириш керак. 
Рапсга бир ой кўп вақт бериш учун уни мақбул муд-

датдан бир ой олдин экамиз. Олдинги экинни йиғишти-
риб олишимиз биланоқ уни экамиз ва шу йўл билан 
намликни тутиб қоламиз.

– Бу ишни қачон қиласиз?

– Июлнинг ўрталарида.

– Эрта эмасми?

– Рапс ҳар хил ўсади. Ҳамма нарса жойида бўлса, у тез 
униб чиқади. Ўса бошлагач эса, азот танқислик қилади 
ва ўсиш сустлашади.

Сўнгра ҳеч бўлмаса даладаги 60 фоиз рапснинг 3–4 тадан 
барг чиқаришини кутамиз ва ўсиш регуляторини ишга 
соламиз. Шу билан уни ерга қапиштириб қўямиз. Рапс 
қандай ўсади? Горизонтал ҳолатда. Унинг япроқлари 
бир-бирига теккач, япроқларини кўтариб, қуёш томон 
талпина бошлайди. Айни шу япроқлар бир-бирига теккан 
пайтда ўсиш регуляторини киритишимиз лозим. Ўшанда 
у ерга ётиб олади. Рапсимизнинг барглари 20 тага етган 
пайтлар бўлган. Ўсиш нуқтаси 3 см.дан эди. Ҳамма, бир 
квадрат метр ерда 5, 20, 30 та ўсимлик бўлиши керак, 
дейди. Лекин бизда бир квадрат метр ерда бундай ўсим-
ликдан фақат 2 таси бўлади ва улар ҳамма жойни қамраб 
олади! Сўнгра ҳаракатсиз қисмлар ишга тушади.

– Ўз уруғингизни экар экансиз. Уруғни қалинроқ 
сепиш иштиёқи пайдо бўлмайдими?

– 1–1,2 млн/га ерга рапс экамиз. Чунки кутилмаганда 
унган майса бор. Рапс униб чиқиши, кейин қурғоқчилик 
рўй бериб, нобуд бўлиши мумкин. Рапс униб чиққач, 
нобуд бўлган, кейин ёмғир ёғиб, илк марта униб чиқ-
маган уруғ униб чиққан ҳолатлар кўп бўлади.

Шароит қулай бўлиб, ҳаммаси униб чиқса-чи?

– No-till тизими қўлланаётганда рапснинг барча уруғлари 
бирдай униб чиқмайди, чунки доминант ўсимликлар 
бўлади. Мабодо рапс 3–4 кун олдин униб чиқса ҳам, кеч 
қоладиганлари бўлади. Бу битта турнинг ичидаги рақобат 
билан боғлиқ, ошиқча рапс бўлмаслиги аниқ. Бир квадрат 
метрда 100 та ўсимлик униб чиқадиган даланинг ўзи йўқ.

Биздан бошқа ҳеч ким рапс экмаяпти ва ҳамма бизга 
қараб, нима иш қилаётганимизни тушунмай турибди.

Жорий йилда ҳатто баҳорги буғдой ҳам етиштирдик. Экин-
лар структурасини текислашимизга тўғри келди, чунки 
кунгабоқар билан алмашланадиган кузги буғдойни экишга 

Сомонни мулча учун майдаланиши

улгурмадик. Гектаридан 4,4 т/га ҳосил олдик. Бор-йўғи, 
160 кг селитра сепилганига қарамай, текис ерларда 5,2 т/
га.дан ҳосил кўтарилди. Нишаб ва нами кучли ерлардан – 
тахминан, 3,5–3,8 т/га. Ҳамма у ерларда кузги буғдой 
бўлмаган, фақат баҳоргиси экилган, дейди. Лекин бу 
йил омадимиз бор экан! Бир ҳосил бўлди. Сифати аъло.

Бу йил жўхори экиб кўрдик. У ҳам ўзига хос экин. Мав-
сумни 7 т/га ҳосил билан ёпдик, бозори ҳам чаққон бўлди. 
Жўхори маккага муқобил экин бўлиши мумкин экан.

– Маккажўхори нима берди?

– Биз Харьковда макка экмаймиз. Бу ерда бир йили 
7, иккинчи йили 2, учинчи йили эса 5 т/га ҳосил олиш 
мумкин. Ҳаммасини ҳисоб-китоб қилиб чиқдик. Мен 
қайси йили нимадан қанча ҳосил олиш мумкинлигини 
билмасликка тайёр эмасман. На одамлар, на мулк 
эгаси олдида шарманда бўлишни истамайман.

Маккажўхори битганини Кировоград вилоятида ўсти-
рамиз ва гектаридан 7–11 тонна ҳосил кўтарамиз.

– Ерни ҳайдамай экибми?

– Йўқ, у ерда no-till йўқ. Бу тизимни Харьков, Николаев 
ва Ростов вилоятларида қўллаяпмиз.

Маккажўхори экишни Кировоград вилоятига кўчирдик, 
у ерда фақат маккажўхори экилади. У ерда элеватор 
бор. Ҳаммаси: логистика, жами ғалла ҳосили, компания 
бўйича ўртача ҳосилдорликни ҳисоблаб чиқдик. Ком-
пания учун самарали ва иқтисодий жиҳатдан фойда 
берадиган турли вариантларнинг ҳисоб-китобини қилдик.

Ё no-till керак, ёки ерни ҳайдаш ва ёки юмшатиш керак 
дейишнинг кераги йўқ. Бизнес қилишга ярайдиган тизим 
яратиш лозим.

Нега Англияда ер ҳайдалади? У ёқдагилариннг асосий 
муаммоси – қора сули. Ўша бегона ўтни бир ёқли қили-
шлари қийин бўляпти. Уни йўқ қилмасанг, буғдой ҳосил-
дорлиги кўпи билан 2 т/га бўлади. Шуни ҳам йиғишти-
риб ололсанг. Вазиятдан чиқишнинг бирдан-бир йўли 
буғдойни кеч экиш ва қора сулини кўмиб ташлашдир.

Биз Харьковда экинзор атрофини ёнғинга қарши ҳайдаб 
қўйишдан бошқа ҳеч қандай ишлов бермаймиз.

– Турли тупроқ ва иқлим шароитида ишлаб чиқариш 
билан шуғулланаётган йирик компания учун техно-
логияни танлаш стратегиянгиз қандай бўлган эди? 
Қаерда no-till, қаерда бошқа технология бўлишини 
қандай аниқлаб олдингизлар?

– Энг яхши минтақамиз Кировоград вилояти, у ерда ҳаво 
ҳарорати экинларга оғирлик қилмайди ва доимий ёғин ёғи-
шига, оз бўлса-да, кафолат бор. Маккажўхорини фақат ўша 
ерда экяпмиз ва уни маккажўхори минтақаси қилмоқчимиз.

Бу – бизнес. Мўл ҳосил кўтаришимиз керак. Бошқа 
экинлар сингари маккажўхорини ҳам no-till техноло-
гияси бўйича етиштириш, лекин уни бошқа экинлар 
билан алмашлаб экиш лозим. У ерда, бор-йўғи, 5 га 
еримиз бор. Маккажўхори учун алмашлаб экадиган 
бўлсак, камида 4 та бошқа экин, яна уруғ ва чопиқ 
сеялкалари – ҳамма-ҳаммаси керак бўлади. У ерда 
5 га майдонга маккажўхори учун 3 та сеялка йиғил-
ган. Улар макка уруғини экади, сўнгра Николаев ва 
Харьков вилоятларига олиб борилиб, кунгабоқар 
уруғини экади.

Алмашлаб экиш бўлмаган жойда no-till ҳақида гапи-
ришнинг ўзи ортиқча. Маккажўхори “вегатитив масса – 
илдиз массаси” бўйича энг катта нисбатга эга. Тупроқни 
маккажўхори экиш учун тайёрламаган бўлсанг, бу уни 
алмашлаб экиш билан юмшатмадинг, ҳайдамадинг 
дегани эмас. У ерга яхши қадалмаса, вегетатив масса 
ҳосил қила олмайсан. Тўлиқ униб чиқмаса, вегетатив 
масса ҳолсил қилмасанг, сўта ола олмайсан.

– Маккажўхори бош экин бўлмай, алмашлаб экиш-
нинг бўғинларидан бири бўлса-чи?

– Муаммо бўлиши мумкин эмас. Сояга қараб маккажў-
хори экишимиз мумкин. Житомирлик бир дўстимнинг ўз 
алмашлаб экиш усули бор. Унинг далаларида no-till тизими 
100 фоиз ўғитсиз қўлланади. Алмашлаб экиш схемаси: 
соя – соя – соя – маккажўхори – соя – соя – маккажўхори – 
соя – соя – буғдой. Ўғит ишлатмайди. Соядан 2,5–3 т/га, 
маккажўхоридан 7 т/га ҳосил олади. Иқдисодий жиҳатдан 
ҳамма нарсани пухта ўйлаб иш қилади, чунки фақат битта 
сеялкаси бор. Маккажўхори экдинг, навбат сояга келади. 
Иқдисодиёти жуда пухта. Буғдойни жуда кам, фақат пай-
чилар учун экади. Чунки бу унинг бизнеси эмас.

Унинг асосий бизнеси – соядан уруғ олиш. Маккажў-
хоридан алмашлаб экиш учун фойдаланади, чунки 
касалликлар учрчиб кетмаслиги учун орада қандайдир 
экин экиш керак-ку. Сояни 3 йил экиш нормал ҳолат, 
кейин фунгицидга пул сарфламаслик учун даласига 
бир марта маккажўхори экиб олади. Бундан ташқари, 
яна ўсимлик қолдиқларини йиғади.

Бошоқли экинлардан олдин экиладиган экинлар ва 
кенгбаргли экинлар бор. Кенгбаргли экинлар тупроқ 
юзасида кўп миқдордаги ўсимлик қолдиқлари ҳосил қил-
майди. Улар соя, кунгабоқар ва рапсдан иборатлигини 
кўриш мумкин. Кунгабоқар салкам 3 метрга етади, лекин 
у йиғиштириб олингандан кейин дала топ-тоза қолади. 
Таёқларидан бошқа ҳеч вақо йўқ. Лекин улар ерни ёпмайди.

Қайси экин бошқаларидан кўра кўпроқ ўсимлик қол-
диқлари ҳосил қилади? Маккажўхори, жўхори ва буғдой.

Демак, ўсимлик қолдиқлари ҳосил қилиш учун айнан ўша 
экинлар билан алмашлаб экишни ташкил қилиш мумкин.

Ушбу ўринда ҳамма нарса ушбу ўсимлик қолдиқлари 
нитрификация – аммиакнинг оксидланиши ва мине-
раллашув жараёнидан қанчалик тез ўтишига боғлиқ. Бу 
ёмғир қанчалик кўп вақт ёғиши ва иссиқ ҳавога боғлиқ. 
Турли мамлакатларда no-till тизимини қўллаш тажри-
басини ўргандик. Лотин Америкасида нитрификация 
жараёни жуда тез рўй беради. Ўтган йили маккажўхори, 
бу йил эса кунгабоқар экилган – олдин нима экилганини 
билмайсан, қолдиқлар йўқ, чириб битган. Улар бунчалик 
тез минераллашув бизга муаммо туғдиради, чунки 
тупроқ юзасида ҳеч нарса қоламйди, дейди.

Экинни мулчаланган далада униб чиқиши

– Демак, бактериялар яхши ишлаётган экан-да.

– Бу жуда яхши.

– Бизда кўпчилик, тупроқ юзасида похол бўлмаса, 
no-till тизими ишламаяпти, бу – бемаъни иш, қан-
дайдир ҳимоя қатлами керак ва ҳк. дейди.

– Мен ҳеч қачон, айниқса, Аргентинада 10 см.лик ҳимоя 
қатламини кўрганим йўқ. Бу ҳимоя қтатлами фақат 
похолдан иборат бўлиши кераклигини англатмайди. 
Хавфсизлик қатлами мияда бўлиши керак.

Тупроқнинг ҳимоя қатлами бўлиши даркор. У қоплама 
бўлиши мумкин, лекин қоплама 5–6 см эмас, 2 см 
бўлиши керак. Чунки бунақа қопламанинг ўзи бўл-
майди. Қалин қоплама ёмғирдан кейин бетонга айла-
ниб қолади.

Нозик жиҳатлар кўп. Бу – жуда қизиқ мавзу. Ўсимликлар 
ва об-ҳавонинг ҳар ҳафтасидан иборат ушбу мавзуни 
ягона тизим ҳосил қилиши учун бандма-банд кўриб 
чиқилса, яхши бўлар эди.

Масалан, буғдой уруғини ерга қадаш чуқурлигини 
олайлик. Бу no-till учун асосий омилдир. Ҳамма плуг 
тишига камида 175 кг.лик босим берувчи сеялка керак, 
350 кг.лик бўлса, янада яхши, деб гапиради. Агар 350 
кг.лик сеялкани ишлатаётган бўлсанг, демак, no-till 
мутахассиси эмассан, тупроқни тайёрламагансан. 
Тупроқ – тирик организм, уруғ унга осон қадалиши 
керак. У қанчалик тирик бўлса, шунчалик юмшоқ бўлади. 
Унинг юзасида похол кўп бўлиши шарт эмас. Унда 
органика, чувалчанглар, сен эккан экин илдизлари 
бўлиши керак – унинг бор-йўқ ҳолати шу.

– Ёзда хўжалигингиздаги кунгабоқар даласига борга-
нимда, оёқларим остидаги ер пружинага ўхшар эди.

– Тўғри айтасиз. Лекин ҳали кўпчимаган ерларимиз ҳам 
бор. Демак, улар ҳали тайёр эмас.

Биз ҳар бир далага алоҳида ёндашамиз. Агар дала 
тайёр бўлса, унинг оёқларинг, қўлларинг билан, ҳидидан 
сезасан. Ҳали кўпчимаган далалар бор. Ҳали no-till учун 
тайёр бўлмаган далалар бор. Ўша ерлардан кутилган 
ҳосилни олиб бўлмаслиги мумкин.

Мақсадимиз харажатларни барқарор равишда камай-
тириб бориш йўли билан ҳосилдорлик даражасини 
сақлаб қолиш эди.

Бир куни олдимизга бир йигит келди. Далага чиққа-
нимизда у: «Ҳамма нарсани тушунгандекман, ўқиб 
чиққандекман. Лекин no-till-ни синаб кўриб, хўжаликни 
ўтқазиб қўйдим”, деди.

Ҳосилдорлиги 3 марта тушиб кетибди. У менга, «Май 
ойида ва йиғим-теримни кўргани бу ерга яна икки марта 
келаман. Айнан шу далага. Чунки бу ишни қилганин-
гизга ишонмаяпман. Бу ишни бошлаб кўрганман ва 
нима эканини биламан. Лекин бу ишни шунча катта 
майдонларда қилганингизга ишонмайман», деди.

Биз бир нарсани қойил қилиб қўйдик, демоқчи эмасман, 
аммо ҳаваскор эмаслигимиз аниқ. Ҳамма нарсани пухта 
таҳлил қилиб чиқамиз. Чунки олдимизга no-till-ни тўлиқ 
жорий қилиш ёки no-till-дан бутунлай воз кечиш мақсадини 
қўймаганмиз. Мақсадимиз – барқарор бизнес юритиш. 
Қанақасига барқарор дейсизми? Бу қанча пул сарфлашинг 
ва натижа қандай бўлиши учун жавоб бериш демакдир. 
Қишлоқ хўжалигида харажатларсиз бирор иш қилиб бўл-
майди. Энг муҳими – ҳар бир минтақада назорат қили-
надиган харажатлар ва кафолатланган ҳосил кўтариш.

Бу кунгабоқарни етиштиришда муаммо бўлишини 
олдиндан билишим шартлигини англатади. Об-ҳаво ўта 
ноқулай келса, Харьков вилояти бўйича 2,5 т/га ҳосил 
оламан ва 2,5 т/га.ни режалаштираман. Агар ишлар 
яхши юришиб кетса, ўша харажатлар эвазига 3,5 т/га 
хирмон кўтараман. Одатда бу кўрсаткич ўртача 3 т/га 
бўлади. Ҳамма нарса ўнгидан келса, 4,5 т/га оламиз.

– Айнан no-till асосий вазифа – барқарорлик ва энг 
кам харажатларни таъминлаб берадими

– Тўппа-тўғри. Ҳозир ҳамма ишларимиз кўнгилдагидай.

Ҳамма нарсани no-till тизимига қолдираётганимиз 
сабабли буғдой, кунгабоқар ва соя ҳосилини йиғишти-
риб олгандан сўнг умуман тупроққа тегмаймиз. Ҳамма 
нарса: бегона ўтлар, тўкиндиларнинг ўзи ўсиб чиқишига 
йўл қўйиб берамиз. Ўсаверсин! Сўнгра улар ерни қоплаб 
олганидан сўнг глифосат билан дикамба сепамиз. Барча 
қолдиқлар малла тусга кириб, ерга ётиб қолади ва уни 
қоплайди. Ўшанда одамлар бизни ерни ташлаб қўйди, 
деб ўйлайди. Албатта, бу четдан кўзга балодай кўринади.

Шу тариқа биз бепул қоплама экин оламиз. 15 кг 
хантал экиш учун яна 5 литр солярка сарфлашнинг 
нима кераги бор?

Мулчани еяётган чувалчанглар

Сўнгра далага чиқиб, ўша ўсимлик қолдиқларини кўта-
риб қарасанг, қуртлар тупроқдан чиқиб, юзада ўша 
қолдиқларни еб юрганини, ҳар 10 см2 да 10 таси турга-
нини кўрасан. Бу – катталари, яна майдалари қанча…

Кўпинча баҳорда экин экишга ҳаракат қиламиз, лекин 
эка олмаймиз. Қўшнилар экаётганда, кутиб турамиз. 
Чунки қишдан кейин тупроқ жонланиши лозим. У ҳам 
жисмонан, ҳам физиологик жиҳатдан тайёр бўлиши 
керак, шошиб нима қилдик? Илгари намни қочирмаслик 
учун шошган бўлсак, энди ҳовлиқмаймиз – нам етарли.

NOTILL НИ ЖОРИЙ ҚИЛИШНИНГ 10 ТА БОСҚИЧИ

1. Экинларни ўстириш учун тупроққа ишлов бериш – 
уни ҳайдаш шарт эмас;

2. Анғиз қолдиқлари қимматли маҳсулот ҳисобланади 
ва тупроқ юзасида мульча – қоплама сифатида қолди-
рилади;

3. Қопламани ерга қўшиб ҳайдаб ташлаш тақиқланади;

4. Тупроқ юзасида доимо қоплама бўлиши шарт;

5. Асосий эътибор тупроқдаги биологик жараёнларга 
қаратилади;

6. Биологик усул зараркунандаларга қарши курашнинг 
асосий варианти ҳисобланади;

7. Сув ва шамол таъсиридаги тупроқ емирилиши 
муайян жой ва экотизимда деҳқончиликнинг нотўғри 
усулларидан фойдаланилаётгани аломатидир (емири-
лишга тупроққа нотўғри ишлов бериш сабаб бўлади).

Янгича ёндашувлар тупроқдан жойига қараб оқилона 
фойдаланишга сабаб бўлади. Ушбу тизимда тупроқдан 
экология учун хавфсиз фойдаланиш таъминланади 
(экологик, ижтимоий ва иқтисодий нуқтаи назардан).

Ер минг йиллар давомида омоч билан ҳайдалиб келгани 
учун тупроққа ишлов берилмайдиган ишлаб чиқариш 
тизимига ўтиш онгнинг кескин ўзгаришини англатади. 
Модомики фермерлар руҳий жиҳатдан бундай ўтишга 
тайёр эмас экан, анъанавий агротехника амалиётига 
қайтиб, уларни ерга ишлов бериш, нега уни ҳайдаш 
лозимлиги сабабларини қалаштириб ташлайверади. 
Ўзгариш, аввало, онгда рўй бериши керак. То оддий 
тасаввурлар мияда сақланиб қолар экан, no-tillage 
(ингл. – ерни ҳайдамаслик) технологиясини амалий 
деҳқончиликка яхшилаб татбиқ қилиш ўта мушкул 
бўлади. Бибер (Bieber, 2000 г.) таъкидлаганидай, 
«no-tillage фермерлик амалиёти эмас, онг ҳолати-
дир. Унга ишонмасангиз, омадсизликка юз тутасиз». 
Бошқача айтганда, фермер no-tillage тизимида муваф-
фақиятга эришишга интилади, аммо у ўзгаришни қабул 
қилиш учун муваффақиятга онгли равишда интилиши 
керак. No-tillage технологиясини муваффақиятли жорий 
қилиш учун онг кескин ўзгариши зарур. Бу нафақат 
фермерлар, қолаверса, тадқиқотчилар, илғор билим ва 

Рольф Дерпш,

Қишлоқ хўжалиги масалалари бўйича консуль-
тант, Асунсьон, Парагвай.

Манба: www.zerno-ua.com

Тупроқ ориқ – фермер камбағал

Тупроққа жадал ишлов беришга асосланган анъана-
вий тизимлар унинг емирилиши ва экинлар ҳосили 
камайиб кетишига сабаб бўлади. Агар фермерларга 
қийинчиликларни бартараф этиш баробарида эколо-
гия нуқтаи назаридан рационал, иқтисодий жиҳатдан 
яшамол хўжалик юритиш имконини берсак, қишлоқ 
хўжалик ишлаб чиқаришига бўлган ёндашув ўзгариши 
ва деҳқончилик маданиятининг янги усуллари татбиқ 
қилиниши керак.

Эски ёндашувлар қуйидаги принципларга асосланар эди:

1. Ҳосил олиш учун ерга ишлов бериш керак;

2. Анғиз қолдиқлари ишлаб чиқариш чиқити бўлиб, 
тупроқни ағдарувчи техника ёрдамида унга аралашти-
риб ҳайдаб ташланади;

3. Ўсимлик қолдиқларини ерга қўшиб ҳайдаб ташлашга 
рухсат этилади;

4. Ер ҳафталар, ойлар давомида шудгор қилинган 
ҳолича туради;

5. Асосий эътибор тупроқда рўй бераётган кимёвий 
жараёнларга қаратилади;

6. Кимёвий усул зараркунандаларга қарши курашнинг 
асосий варианти ҳисобланади;

7. Тупроқ емирилишига деҳқончилик билан боғлиқ 
муқаррар жараён деб қаралади (емирилишга кучли 
ёмғирлар ва шамол сабаб бўлади);

Эскича ёндашувлар тупроқ ресурслари эксплуатация-
сига сабаб бўлмоқда. Ушбу тизимда тупроқдан экологик, 
ижтимоий ва иқтисодий нуқтаи назардан атроф муҳит 
учун хавфсиз тарзда фойдаланиш мумкин эмас.

Қишлоқ хўжалик ишлаб чиқаришида эски принциплар 
янгича ёндашувларга йўл бўшатиб бермоқда:

No-till ишлатилган дала

тажрибани оммалаштириш хизмати ходимлари, қишлоқ 
жойларини ривожлантириш бўйича масъул кишилар 
ва сиёсатчиларга ҳам тегишли. Дунёнинг аксарият 
кунжакларида фикрлаш тарзи no-tillage технологиясини 
жорий қилишга тўсқинлик қилаётгани кўринади.

No-tillage технологиясини жорий қилиш учукн қуйидаги 
ўнта бандни бажариш зарур:

1. Айниқса, бегона ўтларга қарши кураш тизими ва 
no-tillage технологиясини, ҳечқурса, бир йил даво-
мида доимий тарзда қўллаш тизими билан яхшилаб 
танишинг.

2. Ўзингиз ишлатаётган тупроқда озуқа моддалари 
етарли экани ва рН кўрсаткичини таҳлил қилинг.

3. Суви яхши оқиб кетмайдиган тупроқдан фойдалан-
масликка ҳаракат қилинг.

4. Тупроқ юзасини текисланг.

5. Янги тизимга ўтишдан олдин тупроқ зичлигини йўқ 
қилинг.

6. Тупроқ юзасини имкон қадар кўпроқ ўсимлик қол-
диқлари билан қопланг.

7. No-tillage технологиясига мослаштирилган сеялка 
сотиб олинг.

8. Ишни фермангизнинг 10 фоиз ҳудудига no-tillage 
технологиясини жорий қилишдан бошланг.

9. Қишлоқ хўжалик экинларини тупроққа қоплама 
бўладиган яшил экинлар билан алмашлаб экинг.

10. Доимий тарзда ўқиб-ўрганиш ва янгиликларни 
ўзлаштириш заруратига тайёр туринг.

Энди эса ҳар бир бандни батафсил кўриб чиқамиз.

1. Бегона ўтларга қарши кураш тизими билан яхши-
лаб танишинг

Онгда мавжуд тўсиқни енгиб ўтиб, қишлоқ хўжалиги 
ишлаб чиқаришининг янги ёндашувларига етиб борган 
ва no-tillage тизимини қўллашда муваффақиятга эри-
шишга интилаётган киши у ҳақда имкон қадар кўпроқ 
нарса билиши керак.

Бунинг маъноси шуки, ишни барбод қилиб қўймаслик 
учун фермерларнинг ушбу тизимга ўтишдан олдин 
зарур билимга эга бўлиши ва no-tillage тизимининг 
ишлаб чиқариш билан боғлиқ барча жиҳатлари ҳисобга 
олинганига ишонч ҳосил қилиши керак. Фермерлар 
no-tillage технологиясинит жорий қилишни no-till сеял-
касини сотиб олишдан бошлашга иштиёқманд. Бироқ 
у тизимга ўтиш жараёнидаги 7– банд ҳисобланади. 
No-tillage технологиясини уни қандай жорий қилиш 
тўғрисида билимга эга бўлмасдан туриб, ишга кири-
шиш ушбу тизимда омадсизликка учрашнинг энг кенг 

тарқалган сабабларидан биридир. Бундай ҳолатларда 
иш барбод бўлгандан сўнг айб тизимга ағдарилади, 
ваҳоланки, етарли билимга эга бўлмаган фермерлар 
ва тадқиқотчиларни айблаш лозим. Билим ва кўник-
маларни такомиллаштириш нафақат фермерлар, 
қолаверса, ёлланма ишчилар, механизаторлар ва ҳк. 
учун зарур.

Тупроққа анъанавий ишлов беришдан no-tillage-га 
ўтиш учун унга киришишдан камида бир йил олдин 
пухта режалаштириш талаб этилади. Доимий no-tillage 
тизимига ўтишдан аввал сўнгги марта ерни даланинг 
юзаси текис бўладиган қилиб ҳайдаш керак. No-tillage 
муносиб қишлоқ хўжалик экинини танлашдан бошла-
нади, сўнгра no-tillage-га киришишдан аввал олдинги 
экин йиғиштириб олиниши, тупроқ юзасида эса кўплаб 
анғиз қолдиқлари қолиши керак. Экинларни алмашлаб 
экишни йўлга қўйиш лозим. Одатда no-tillage-ни бегона 
ўтларга қарши самарали курашишда фойда бера-
диган экинни экишдан бошлаш мақсадга мувофиқ. 
У тупроқни қоплайдиган ва фойда олиш мақсадида 
экиладиган яшил экин бўлиши мумкин. Уни йиғиб ола-
диган комбайн похолини далага сочадиган мослама 
билан жиҳозланган бўлиши даркор. Агар машиналарда 
бундай жиҳоз бўлмаса, фермерлар похолни ғарамлаши 
ёки ёки ёқиб юборишига тўғри келади. Похол ёқилган 
далада no-tillage-ни бошлаш иш бошлашнинг энг ёмон 
вариантларидан биридир, похолни йиғиб олиш эса иш 
бошлашнинг иккинчи ёмон шартидир.

No-tillage бошқа тизимлардан бутунлай фарқ қилиб, 
бегона ўтларга қарши курашда энг кўп ўзгаришлар 
қилишни тақозо этади. Бинобарин, фермерлар ушбу 
соҳадаги билимларини янгилашига тўғри келади. 
Умуман олганда, тупроққа ишлов беришнинг эски 
тизимини қўллашда бегона ўтлар ҳақида махсус билим 
талаб этилмайди, чунки ерни ҳайдаш механизмлари 
деярли ҳар бир бегона ўтни кўмиб, йўқ қилиб юборади, 
бироқ no-tillage тизимида бу ҳол бутунлай бошқача. 
Уни қўллаётган фермер ҳар бир фермаси ерларида 
ўсадиган бегона ўтнинг отини, экилган экин билан 
рақобат қилмаслиги учун муайян бегона ўтни йўқ 
қилиш мақсадида қандай гербициддан фойдаланишни 
билиши шарт. Фермернинг даласида ўсиб чиқадиган 
турли бегона ўтларни билиб олишнинг энг фойдали 
усулларидан бири фермерлар орасида мавжуд тажри-
бали мутахассислар, консультантлар, тадқиқотчилар-
дан маслаҳат олиш, мамлакат ёки минтақада ўсадиган 
барча бегона ўтларнинг қисқача тавсифи, уруғлари, 
энди униб чиққан майсаси, тўлиқ ўсиш, гуллаш ва уруғ 
ҳосил қилиш босқичлари сурати бор махсус китоб-
ларни ўқишидир. Ўша ўсимликлар тавсифи ёнида 
мамлакатда мавжуд барча гербицид турлари, уларнинг 
ўсимликларга таъсири (масалан, таъсир кўрсатмайди, 
таъсир кўрсатади, қаттиқ таъсир кўрсатади ва ҳк.) 
санаб ўтилиши керак.

No-tillage тизимига ўтилаётганда фермадаги энг 
муҳим техника суюқлик пурковчи ускуна бўлади. 
Фермер яхши ишлайдиган эски трактордан фойда-
ланиши мумкин, бироқ ҳар доим унинг қўл остида 
гербицид лар учун суюқликни яхши сепадиган пур-
кагичлар бўлиши шарт. Пуркагичларнинг учига ўрна-
тиладиган насадка – учликларга алоҳида эътибор 
бериш керак. Ҳар доим бозорда мавжуд энг яхши 

учликлардан – улар жуда қиммат бўлса ҳам – фойда-
ланиш керак. Арзон учлик лар – пулни елга совуриш-
дан бошқа нарса эмас. Улар 40 соат ишлатилгандан 
сўнг ишдан чиқиб қолади.

Пуркаш ҳақида ҳар ким билиши керак бўлган нар-
саларга қуйидагилар киради: қандай учликлардан 
фойдаланиш ва муайян миқдорда сув тўлдирилган 
пуркагичга тегишли гербициддан қанчасини солиш 
ҳамда масалан, 100 литрга солинган 2 литрлик гли-
фосатни бир гектар ерга пуркаш учун қанча тезликда 
юриш. Одатда бегона ўтларга қарши кураш кутилган 
натижани бермаса, ҳамма айб гербицидларга юкланади, 
ваҳоланки, ҳамма бало консол пуркагичи нотўғри соз-
ланганида бўлиб чиқади. Гербицидлар дозасини ҳаддан 
ошириб юбориш экиннинг заҳарланиши, ҳосилдорлик 
камайиши ва ишлаб чиқариш харажатлари ошиб кети-
шига сабаб бўлиши мумкин. Дозанинг ўта кам бўлиши 
эса бегона ўтларга қарши курашишни фойдасиз қилиб 
қўяди, оқибатда ҳосилдорлик камайиб кетади. Бегона 
ўтларга қарши курашиш самарадорлигини ошириш 
учун иккинчи марта гербицид пуркашга қарор қилиш 
қўшимча харажатларни келтириб чиқаради. Пуркашда 
сувнинг сифати муҳим аҳамиятга эга. Пуркаш учун 
ишлатиладиган сув гербицидларнинг айрим турлари 
таъсирини йўққа чиқармаслик учун тоза бўлиши, ундан 
ҳеч қандай чўкинди қолмаслиги керак. Илгари гер-
бицидларни пуркаш учун 400–600 литр сув тавсия 
этилган бўлса, айни пайтда имкон қадар камроқ сув 
ишлатиш тамойили вужудга келди. Масалан, глифо-
сат бир гектар ерга 50–100 литр пуркалганда яхши 
таъсир кўрсатади, бунинг учун ортиқ сувнинг кераги йўқ. 
Айрим гербицидлар сув таркибида рН кўрсаткичи кам 
бўлганда яхши таъсир кучига эга бўлади. Шу сабабли 
нейтрал реакцияга эга рН-ни камайтириш учун қўшимча 
сув талаб қилинади. Барча омилларни тўғри танлаш 
мураккаб вазифа ва у қаттиқ эътиборни ва масалани 
яхши билишни тақозо этади.

No-tillage тизимини жорий қилишга киришаётган фермер 
ўзлаштириб олиши зарур бўлган кейинги нарса no-tillage 
техникасини тупроққа имкон қадар кам таъсир кўрсата-
диган, уруғни олдиндан белгилаб олинган чуқурликка 
тенг тақсимлайдиган қилиб созлашдир. Бир қараганда 
бу унчалик қийин бўлмаган ишга ўхшаб кўринади. Бироқ 
кўпинча машина кўнгилдагидек ишлаши учун ишлаб 
чиқарувчи механикларини ёки no-tillage сеялкасини 
сотадиган гумаштасини чақиришга тўғри келади.

2. Ўзингиз ишлатаётган тупроқда озуқа моддалари 
етарли эканини ва рН кўрсаткичини таҳлил қилинг

Тупроқни озуқа моддалари ва рН мувозанатига эришиш 
учун мунтазам текшириб туриш ва таҳлил қилиб бориш 
no-tillage тизими жорий этилгани пайтда яхши нати-
жалар олишнинг энг зарур шартидир. Мабодо айрим 
элементлар етишмаётгани аниқланса, тупроқдаги озуқа 
моддаларининг камида ўртача, вақт ўтиши билан эса 
юқори даражасига эришиш учун уларнинг ўрнини тўл-
дирувчи ўғит солиш ва оҳак билан ўғитлаш зарурати 
туғилади.

«No-tillage тизими жорий қилингандан сўнг ҳайдалган 
қатлам бўлмайди, у ўрнини ўсимликларнинг органик 
қолдиқлари билан тўйинган бошқа қатламга бўшатиб 
беради ва органик модда динамикаси ва озуқа модда-

лари даврийлигини ўзгартиради» (Sa, 1993). Бинобарин, 
5 йил давомида no-tillage тизими қўллангандан сўнг 
таҳлил учун тупроқни 0–20 см эмас, 0–10 см чуқурлик-
дан олиш керак бўлади. Батафсилроқ таҳлил талаб 
этилса, тупроқ намуналари 0–5, 5–10 ва 10–20 см 
чуқурликдан олиниши мумкин.

No-till да тупроқнинг ҳолати

No-tillage тизимига ўтишдан олдин озуқа моддалари 
етишмовчилигини бартараф қилиш лозим. Агар тупроқ 
таркибида фосфор етишмаса, бу камчиликни ушбу 
модданинг юқори дозасини киритиш билан тўлдириш 
даркор. Фосфор кўрсаткичи ўртача қийматдан юқори 
бўлишига интилиш керак. Айрим муаллифлар фосфор 
ўғитининг 50 фоизини тупроқққа сеялка билан киритиш, 
қолган ярмини эса сочишни тавсия қилади. Калий билан 
кальций ҳам юқори бўлиши лозим.

Кўп йиллар давомида no-tillage тизими билан ишлов 
берилган тупроқнинг юқори қатламида фосфор миқдори 
жуда юқори бўлади. Буни ўсимликлар учун хавфли 
деб қарашга асос йўқ. Гап бошқа ёқда. No-tillage 
тизимидан узоқ йиллар фойдалангандан кейин ерга 
фосфор беришни камайтириш мумкин, чунки бундай 
тизимда тупроқнинг юқори қатламида намлик юқори ва 
ҳарорат паст бўлади ҳамда қоплама остидаги илдиз-
ларнинг тупроқ юзасигача ўсишига имкон беради. Шу 
тариқа илдизлар ушбу қатламдаги фосфорни яхши 
ўзлаштириб олиши мумкин. Тупроқ юзасига йиғилган 
фосфорни плуг ёки бошқа ерни ҳайдовчи машиналар 
билан чуқурликка тушириш самарасиз ишдир, чунки 
фосфорнинг тупроқ зарраларига тегиши улар билан 
боғланиб қолиши ва тупроқда қолиб кетишига сабаб 
бўлади. Оқибатда у ўсимликлар фойдаланиши учун 
ажралиб чиқмайди.

Кўпинча тупроқ нордон бўлиб қолади. Бундай ҳолатда 
фермерлар no-tillage-га ўтишдан олдинги йилда оҳакни 
қўллаши лозим, чунки бу уни тупроққа киритишнинг 
механик усулидир.

Тажрибадан маълум бўлишича, ўғит ва оҳак бериш 
билан боғлиқ университетларда ўрганилган маса-

лалар қайта кўриб чиқилиши лозим. Янги тизимда 
уларнинг ўрнига ҳосилдорликни бошқаришнинг янги 
концепцияларини қўллаш зарур. Асосий принципга 
кўра, фермерлар экинни эмас, тупроқни ўғитлаши 
керак.

3. Суви яхши оқиб кетмайдиган тупроқдан фойда-
ланмасликка ҳаракат қилинг

Маълумки, no-tillage тизими яхши қуримайдиган ва 
ботқоқлашган тупроқда иш бермайди. Бундай тупроқда 
no-tillage тизими қўлланиладиган бўлса, анча-мунча 
ҳосил йўқотилади. Фермерлар айни сабабга кўра 
ушбу тизимни бундай тупроқда қўлламасликни маъқул 
кўради.

Бундай вазиятларда яхши дренаж тизимига сармоя 
ётқизиш муаммонинг мақбул ечими бўлиши мумкин. 
Фермерлар кўпинча дренаж тизимига сармоя ётқизмас-
ликка ҳаракат қилади, чунки бу жуда қиммат туради. 
Ёмон дренаж ва ботқоқлик бартараф этиладиган бўлса, 
бундай тупроқда no-tillage тизимини жорий қилишда 
муаммо бўлмайди.

4. Тупроқ юзасини текисланг

Экинни сифатли экиш учун даланинг микрорельефини 
текислаш лозим. Тупроқ юзаси тўлқинсимон ҳолатга 
келишининг бир неча сабаблари бор:

a) Олдинги экин ҳосили нам тупроқдан йиғиб олинган 
ва далада чуқур из қолдирган бўлса. No-tillage тизимига 
ўтишдан олдин ўша изларни текислаб ташлаш керак 
бўлади.

b) Олдинги экинга бегона ўтларни йўқотиш учун куль-
тиваторлар билан ишлов берилган бўлса. Аксарият 
ҳолларда культиваторлар тупроқни жўяклардан олиб 
пуштага ташлайди ва кўтарма ҳосил қилади. Бундай 
пушта ва кўтармалар уруғни бир хил чуқурликка қадашга 
халақит беради.

c) No-tillage тизими қўлланиши мўлжалланаётган дала-
лар тупроғи емирилган бўлса. Бундай ҳолатда пушта 
кўринишидаги емирилиш излари бор тупроқни no-tillage 
тизимининг уруғ қадаш машинаси ишга киришишидан 
олдин текислаш талаб этилади. Пушта уруғни бир 
хил чуқурликка қадаш имконини бермайди, қолаверса, 
техниканинг эскириши ва бузилишига олиб келади. Бу 
ишни амалга ошириш учун енгил ёки мола диски билан 
ишлов бериш кифоя. Эгатлар чуқурлиги анча-мунча 
бўлса, далани ағдарувчи плуг билан ҳайдаб ташлаш, 
кейинчалик у ерни молалаш тавсия этилади.

Албатта, яланғоч тупроққа жадал ишлов бериш уни яна 
емириши мумкин. Баъзан фермерлар ерни бир неча 
йиллар давомида текислашга мажбур бўлди, чунки улар 
no-tillage тизимини қўллашга киришиши билан емири-
лиш оқибатида ариқчалар пайдо бўлаверди. Фермада 
бунга йўл қўймаслик учун емирилишга қарши ишончли 

ҳимоя бўлиши шарт. Сув билан шамол емириши ҳам 
нотекис юза ҳосил қилиши мумкин1.

Нотекис юзага нима сабаб бўлишидан қатъий назар, 
уруғ қадашдан олдин тупроқни текислаш талаб этилади. 
Шундай қилинмаса, фермерлар тез орада сеялкалар 
нотекис далада сифатсиз ишлаётганини кўради, бу 
ҳол уруғ нотекис униб чиқишига сабаб бўлади, чунки 
уруғ бир текис униб чиқмайди, сабаби у ё жуда саёз, 
ёки жуда чуқур қадалган бўлади. Қишлоқ хўжалигида 
кутилган натижага эришиш учун уруғ бир хил чуқурликка 
қадалган, бунинг учун эса тупроқ юзаси фақат текис 
бўлиши лозим.

5. Янги тизимга ўтишдан олдин тупроқ зичлигини 
йўқ қилинг

Тупроққа узоқ йиллар давомида ағдарувчи плуг ва оғир 
дискли культиваторлар билан ишлов берилганда улар 
таъсирида тупроқ остида зич қатлам – плуг остқатлами 
ҳосил бўлади. Бошқа ҳолатларда тупроқда табиий 
зичлашган қатлам юзага келади. Бинобарин, no-tillage 
тизимига ўтишдан олдин тупроқнинг зичлашган қат-
ламини йўқ қилиш керак. Чизель-культиватор, айрим 
ҳолларда эса тупроқни чуқур юмшатувчи мосламадан 
фойдаланиш унга ишлов бериш пайтида пайдо бўлган 
қатламни юмшатиш учун кифоя қилади.

Бир неча йиллардан бери no-tillage тизимини қўллаёт-
ганимиздан кейин тупроқнинг зич қатлами борлигидан 
хабар топсак, нима қилишимиз керак, деган савол 
туғилади. Фермерлар олимлардан фарқли ўлароқ, бир 
куб сантиметр тупроқ зичлигини граммларда ёки унга 
нарсаларнинг қийин ботиш даражасини ўлчаш билан 
эмас, экин қандай ўсиши ёки қанча ҳосил олиниши 
билан ўлчайди. Агар ҳосилдорлик no-tillage тизимини 
қўллаш даврида олдингидай ёки юқори бўлса, фер-
мерни зичлик муаммоси қизиқтирмайди. У зичликни 
уруғ қадаш техникасининг тупроққа қанчалик ботиши 
билан баҳолайди. Мабодо тупроқ жуда қаттиқ, унга 
сеялканинг пичоқлари ботиши қийин бўлса, фермер 
уруғни яхши қадай олмайди. Аммо яхши ботмаслик 
сабаби дизайннинг номукаммаллиги ёки уруғ қадаш 
техникасининг вазни етарли эмаслиги ҳам бўлиши 
ҳам мумкин.

Фермерларнинг тупроқ зичлашуви муаммосига муно-
сабатини аниқлаш учун 1997 йили no-tillage тизимини 

1 Ерни текислаш ҳақида бизнинг лазер ёрдамида ерни режа-
лаштиришга оид мақолаларимизни ўқинг. Тупроқни шамол емири-
ши олдини олиш ҳақида далаларни ҳимоя қилувчи ўрмон полоса-
ларига оид мақолаларни ўқинг. Сайт: www.sgp.uz

биринчилардан бўлиб қўллаган 3 нафар фермернинг 
фикри сўралди. Улар бир-биридан бехабар ҳолатда 
ушбу муаммо ҳақидаги қарашларини билдирди. Гер-
берт Бартц (ўша пайтда no-tillage-ни қўллаш бўйича 
26 йиллик узлуксиз амалиётга эга эди), Ноно Перейра 
ва Франк Дикстра (22 йилдан) no-tillage тизимини 
қўллаш бўйича жами 70 йиллик тажрибага эга эди. 
улар деҳқончилик қилаётган тупроқ таркиби 80 фоиз 
тупроқдан 80 фоиз қумгача бўлгани ерлардан иборат 
эди. Фермерлар no-tillage тизимини доимий қўллашда 
тупроқ зичлашувини муаммо деб ҳисобламасликда 
якдил фикр билдирди (Revista Plantio Direto, 1999).

Улар яна, no-tillage тизимини жорий қилгандан сўнг 
вақти-вақти билан тупроққа ишлов бериш шарт эмас, 
деган фикрни баён қилди. Фермерларнинг айтишича, 
no-tillage тизимини қўллаётганда тупроқ зичлигига йўл 
қўймасликнинг энг яхши усули ўғитбоп ва тупроққа 
қоплама бўладиган экинлар билан унинг юзасини тўлиқ 
қоплаш, ўсимлик илдизлари, шунингдек, чувалчанглар 
ва бошқа ҳашаротлар тупроқни биологик йўл билан 
юмшатиши учун уларни алмашлаб экиш зичланишнинг 
олдини олади.

Тупроқ юзасининг яхши қопланиши ундаги намлик миқ-
дори ошиши учун ҳам муҳим аҳамиятга эга, бу ҳол 
уруғ қадаш техникаси кесувчи қисмлари ва ўсимлик 
илдизларининг тупроққа кириб боришига ёрдам беради.

No-tillage тизимида транспортнинг дала бўйлаб ҳарака-
тини назорат қилиш ва айниқса, йиғим-терим вақтида 
оғир транспорт воситаларининг тартибсиз ҳаракат 
қилишига йўқ қўймаслик лозим.

6. Тупроқ юзасини имкон қадар кўпроқ ўсимлик 
қолдиқлари билан қопланг

No-tillage тизимининг деярли барча устун жиҳатлари 
тупроқ юзаси доимий равишда қопланган бўлиши, 
фақат айримлари эса унга ишлов берилмагани билан 
боғлиқ. Анғиз қолдиқлари кам бўлган дала тизимнинг 
жорий этилиши билан боғлиқ равишда тўлиқ фойда 
келтирмайди. No-tillage тизимини қўллаётган фермер-
лар имкон қадар кўпроқ биомасса ишлаб чиқаришни 
мақсад қилиб олиши керак. Бунга турли-туман био-
массаси кўп бўлган экин турларини танлаш билан эри-
шилади. Масалан, буғдойнинг пастбўйли навларидан 
кўра кўпроқ сомон берадиган бўйдор навларини эккан 
маъқул. Бундай ҳолатда сояга ўхшаган экинлар ўрнига 
биомассаси миқдори мўл бўлган маккажўхори ва бошқа 
экинлар экилади. Иқлим шароити изн берса, фер-
мерлар дастлаб ҳар гектар ердан 10 тонна биомасса 

олишга эришиши лозим. Буни тупроқ юзасини қоплай-
диган яшил экинлар кирадиган алмашлаб экишни тўғри 
қўллаш орқали уддалаш мумкин.

Ўсимлик қолдиқларини ҳеч қачон ёқмаслик керак! 
Айрим мамлакатлар ёки минтақаларда фермерлар 
уларни жон-жон деб ёқади ва шуни қилмаса, иши юриш-
маслигини айтади. Улар ишончли no-tillage тизимининг 
асосий принципларини тушунмаган кўринади. Бундай 
ташқари, ўсимликларжан таркиб топган ўғитларни ҳеч 
қачон тупроқнинг ичига тиқмаслик керак, улар тупроқ 
юзасида қолгани ва чиригандан сўнг унга кириб боргани 
маъқул.

Табиийки, ярим қуруқ иқлим зоналарида юқорида зикр 
этилган биомасса миқдорини олиб бўлмайди. Аммо бу 
ерда ҳам ушбу иқлим шароити кўтарадиган биомасса 
ишлаб чиқаришни кўпайтириш лозим. No-tillage тизи-
мида дастлаб кўплаб миқдорда ўсимлик қолдиқларини 
олиш қийин. Қатор йиллар давомида тизим қўлланиши 
натижасида тупроқ унумдорлиги ошади, бошқарув 
кўникмалари такомиллашади. Шу сабабли борган сари 
кўпроқ ўсимлик қолдиқларини олиш имкони пайдо 
бўлади.

Тупроқ юзасида кўп миқдордаги мульча – қоплама 
ўсимлик қолдиқлари бўлишидан қуйидагича фойда 
олиш мумкин:

1. Қатор йиллар давомида тупроқ юзаси ўсимлик қол-
диқлари билан қоплангандан сўнг бегона ўтларнинг 
ўсиши қийинлашади (гербицидлар тежалади);

2. Қоплама тупроқ намлигига ижобий таъсир этади 
(бу қуруқ иқлим зоналарида ўта муҳим аҳамиятга эга);

3. Тупроқ ҳароратига ижобий таъсир кўрсатади.

Буларнинг барчаси тупроқнинг кимёвий, физик ва 
биологик ҳолатини яхшилайди, унумдорлигини оши-
ради. Қоплама миқдори билан бирга унинг тупроқ 
юзасида қандай тақсимланганига эътибор қаратиш 
зарур. Йиғим-терим машиналари мульчани юзага 
тенг ташлайдиган қилиб созланиши керак. Қишлоқ 
хўжалиги техникаси ишлаб чиқарувчилар ҳар доим 
ҳам no-tillage усулига зарур бўлган ушбу талабга риоя 
қилмайди. Оқибатда ўсимлик қолдиқлари ва чиқити 
дала марказига керагидан ортиқча тушса, четига ҳеч 
вақо етиб бормайди, яъни улар нотекис тақсимла-
нади. Бу ҳол гербицидлар ва уруғ қадаш техникаси 
самарадорлиги пасайиб кетишига олиб келади. Похол 
майдалагичлар керагича ишламаса, уларни похол 
ва чори тақсимлагичлар билан алмаштириш зарур. 
Аксарият фермерлар янги йиғим комбайнини сотиб 
олганда ўсимлик қолдиқларини кесмайдиган похол ва 
чори тақсимлагични ечиб олиб қўяди.

7. No-tillage технологиясига мослаштирилган сеялка 
сотиб олинг

Фермер юқорида баён қилинган талабларнинг бар-
часи бажарилгандан сўнггина no-tillage сеялкаси ва 
уруғ қадаш машинасини сотиб олиши даркор. Аммо 
фермерлар кўпинча no-tillage тенологияси ҳақида эши-
тиши биланоқ ундан завқ-шавққа тўлиб, no-tillage-га 
мўлжалланган махсус сеялкани сотиб олади ва ўша 
технологияни, унга ўтишнинг дастлабки 6 та босқичига 
эътибор бермай, жорий қила бошлайди. Асосан, мана 
шу ҳолат no-tillage-ни қўллашдаги муваффақиятсиз-
ликларга сабаб бўлади. Иши барбод бўлгани учун 
no-tillage тенологиясини айблаётган фермерлар бунга 
ушбу технологияни билмагани сабаб бўлганини тан 
олмайди. Айнан no-tillage тенологиясини қўллашда 
муваффақиятсизликка учраган фермерлар ушбу тизим-
нинг асосий душманига айланади.

Мамлакатларнинг барчасида ҳам no-tillage-га мос 
келадиган техникани сотиб олиш қийин. Агар no-tillage 
тизими бўйича ишлов берилаётган ер майдони ҳисобга 
олинмайдиган даражада кичик бўлса, қишлоқ хўжалик 
техникаси ишлаб чиқарувчилари бундай бозорда маҳ-
сулот сотишдан манфаатдор эмас.

No-tillage сеялкаси ёки уруғ қадаш машинасини танла-
ётганда фермер сотиб олаётган машинаси ўзининг ер 
шароитига тўғри келишига ишонч ҳосил қилиши лозим. 
У яна қанақа: кенгқаторли, торқаторли ёки иккала тур-
даги экинларга ҳам ишлов бермоқчи эканини ҳисобга 

олиши керак. Кичик ва ўрта даражада механизациялаш-
ган фермаларга кенгқаторли (соя, маккажўхори, жўхори, 
кунгабоқар) ва торқаторли (асосан, буғдой, сули, жавдар 
ва тупроқни бойитувчи қоплама яшил экинлар) экин-
ларга мос no-tillage машиналари сотиб олиш тавсия 
этилади. Фермернинг кўп мақсадларда ишлатиладиган 
машина сотиб олишга қурби етмаслиги, яъни иккита 
ихтисослаштирилган машина харид қилишга маблағи 
йўқлиги бошоқли ва тупроқни бойитувчи қоплама яшил 
экинлар сингари торқаторли ёки аксинча, кенгқаторли 
экинларни зарур алмашлаб экиш усулига риоя қила 
олмаслигига сабаб бўлиши мумкин. Айни шу сабабга 
кўра, фермерлар ерни қишда шудгор қилиб қолдиради. 
Аммо Жанубий Бразилия ва Парагвайда ерни қишбўйи 
шудгорланган ҳолатда қолдириш унинг кескин ифлос-
ланиши ва бегона ўтларни йўқотиш харажатлари ошиб 
кетишига олиб келади. Шу тариқа тупроқ емирилиши 
ва озуқа моддалари ювилиб кетиши мумкин.

Мамлакатда no-tillage-ни жорий қилиш бошланганда 
харажатларни камайтириш учун эски уруғ қадаш уску-
насини ушбу тизимга мослаштирилган экиш машина-
сига айлантириш тавсия қилинади. Лотин Америкаси 
бозорларида мос қишлоқ хўжалик техникаси бўлмаган 
пайтларда маблағни тежаш учун шундай йўл тутилган 
эди. Фақат тупроққа тегадиган қисмлари импорт қили-
надиган, қолган қисмлари маҳаллий корхоналарда 
ишлаб чиқариладиган мослаштирилган машиналарнинг 
нархи янги машина нархининг 40–60 фоизини ташкил 
қилиши мумкин.

8. Ишни фермангизнинг 10 фоиз ҳудудига no-tillage 
технологиясини жорий қилишдан бошланг

No-tillage – ишлаб чиқаришнинг янги тизимидир. Ер 
бошқа ҳайдалмайди, бегона ўтларга қарши кураш 
янгича тус олади, пуркаш бошқача бўлади ва анча-
мунча эҳтиёткорлик билан амалга оширилади, уруғ 
қадаш ўзгаради, касалликлар ва зараркунандаларга 
қарши кураш, алмашлаб экиб парвариш ва ҳк. олдин-
гилардан фарқ қилади. Ерга анъанавий ишлов бериш-
дан no-tillage-га ўтиш вақтида бутун бошли тизимни 
ўзгартириш зарур. Унинг айрим таркибий қисмларига 
навбати билан ўзгартириш киритишдан фойда йўқ, 
чунки бундай ҳолатда тизим ишлаб кетиши учун анча 
йиллар ўтишига тўғри келади. Агар барча ўзгаришлар 
бир вақтда рўй берса, бу ҳар қандай, жумладан, энг 
иши юришган фермер ёки тадқиқотчи, шунингдек, 
фермерликдан кўп йиллик тажрибаси бор кишилар 
учун ҳам мураккаб бўлиши тайин. Шунинг учун ишни 
кичигидан бошлаш ва ферманинг бутун майдонида 
тизимни бирдан ўзгартирмаслик тавсия қилинади.

Ишни бошлашдан олдин фермер no-tillage билан шуғул-
ланаётган фермерлар, консультантлар, тадқиқотчилар, 
ихтисослашган нашрлар ва ҳк.дан тизим ҳақидаги зарур 
билимларни ўрганиши даркор. Тизим ҳақидаги асосий 
билимларни эгалламай туриб, ишга киришмаслик муҳим 
аҳамиятга эга. Тизимни жорий қилиш 10 фоиз ердан 
бошланса, тажриба орттириш ва муваффақиятсизлик-
ларга йўл қўймаслик мумкин. Фермер илк тажрибаси 
чоғида эришган ижобий натижаларига қараб, кейинчалик 
тизим жорий қилинаётган майдонни иккинчи йили 30 ёки 
50 фоизгача кенгайтириши ва тизимни тўлиқ тизгинлаб 
олгачгина деҳқончилик қилаётган ерларининг 100 фоиз-

ини no-tillage технологиясига ўтказиши мумкин. Биринчи 
йилданоқ тизимни ферманинг 100 фоиз майдонида 
жорий қилиш хавфли таваккалчиликдир. Бу иш экинни 
текис экиш, бегона ўтлар ва зараркунандаларга қарши 
самарали кураш олиб боришда омадсизликлар, оқибатда 
эса молиявий маблағнинг ҳавога совурилишига олиб 
келиши мумкин. Уруғ қадашнинг бутунлай янги no-tillage 
техникаси уруғни тупроқ яхлитлигини кескин бузмай 
туриб, қалин қоплама – мульча орқали текис чуқурликка 
қадаш учун тажрибаси бўлмаган фермерларга бошоғриқ 
бўлиши мумкин. Муайян машина билан уруғ қадаш учун 
тупроқ намгарчилигини қулай ҳолатга келтириш учун 
ҳам вақт талаб этилади.

Тупроққа анъанавий ишлов беришдан no-tillage тизи-
мига ўтишда бегона ўтлар ҳам анча-мунча ўзгариши, 
тупроққа анъанавий ишлов бериш вақтида осон назо-
рат қилинган бегона ўтлар no-tillage даврида муаммо 
келтириб чиқариши мумкин. Фермада илгари осон йўқ 
қилинган бегона ўтлар ўрнига янги, йўқ қилиш қийин 
бўлганлари пайдо бўлиши ҳам эҳтимолдан холи эмас. 
Ёки янги бегона ўтларга қарши кураш учун гербицид 
танлашда муаммо юзага келиши мумкин. No-tillage 
тизимини жорий қилишнинг биринчи босқичини тав-
сифлашда бошқа кузатувларни эътибордан қочир-
маслик керак.

Зараркунандалар масаласида ҳам жиддий ўзгари-
шлар қайд этилди. Анъанавий тизим вақтидаги деярли 
бошоғориқ бўлмаган зараркунандалар no-tillage тизими 
пайтида зарарли бўлиши ёки аксинча, анъанавий 
деҳқончилик вақтида муаммо туғдирган зараркунан-
далар no-tillage тизими пайтида учрамаслиги мумкин.

No-tillage тизимини жорий қилиш вақтида касалликлар 
жиддий муаммога айланиши ҳам мумкин. Олдинги экин-
ларнинг қолдиқлари ҳайдаб ташланмаслиги сабабли 
бошоқли ўсимликларнинг пояси чириши сингари 
бундай касалликлар ёмғир томчилари билан тўлиқ 
чириб улгурмаган қолдиқлардан навбатдаги экиннинг 
энди униб чиқаётган майсаларига ўтиши мумкин. Бунга 
йўл қўймаслик учун алмашлаб экишни жорий қилиш 
лозим. Битта далага бир экинни қайта экиш ўсимлик 
қолдиқларининг тўлиқ чириб битишига асосланиши 
зарур, ўшанда касаллик қўзғатувчи паразитларнинг 
споралари чириб битган, чунки уларнинг озуқа манбаи 
йўқ бўлиб кетган бўлади. Умуман олганда, касалликлар 
no-tillage пайтида деҳқончиликнинг оддий тизимида-
гидан кўра мураккаброқ кечади. Лекин бу ҳол ҳосили 
йиғиб олинган анғиз қолдиқларини ёқиб юбориш ёки 
плуг билан ҳайдаб ташлашни оқламайди. Бунинг ўрнига 
алмашлаб экишни тўғри йўлга қўйиш ва шу йўл билан 
айни муаммони ҳал этиш мумкин.

Шу тариқа қуйидаги қоидага амал қилиш, яъни 
no-tillage-ни кичик майдондан бошлаб, фермер ушбу 
тизимни ўзлаштириб олган ва янги муаммоларни 
ҳал қиладиган бўлгач, уни кенгайтириб бориш зарур. 
У юзага келаётган муаммоларни ҳал қила оладиган 
даражага етгач, no-tillage-ни ўзлаштиришда муваф-
фақиятга эришиши мумкин. Ушбу фазилатга эга бўл-
маган фермер омадсизликка юз тутади, чунки у илк 
муаммолар туғилиши биланоқ «тизим ишламаяпти» 
деган баҳонани ўйлаб топади ва янги технологиядан 
воз кечади.

9. Қишлоқ хўжалик экинларини тупроққа қоплама 
бўладиган яшил экинлар билан алмашлаб экинг

Қора шудгор ва яланғоч тупроқ унда юз бериши мумкин 
бўлган энг ёмон ҳолатдир. Имкони бўлса, йил-ўн икки 
ой ўсимлик ва илдизларнинг тупроқда мавжуд бўлиши 
ишлаб чиқаришнинг тупроқни емирувчи тизимидан 
no-tillage сингари унинг унумдорлигини оширадиган 
тизимга ўтишга ёрдам берадиган муҳим шартидир.

Олдинги босқичларнинг шартлари бажарилгач, фермер 
экинлар ҳосилдорлиги, бегона ўтларни йўқ қилиш, 
тупроқ юзасидаги ўсимлик қолдиқлари миқдори, иқти-
содиёт ва хавфларнинг олдини олиш нуқтаи назаридан 
оптимал бўлган алмашлаб экишни жорий қилишга 
эътибор қаратмоғи шарт. Ушбу босқичга ўтгандан сўнг 
фермер тупроққа ишлов берувчи ускуналарини сотишга 
киришса бўлади.

No-tillage тизимида алмашлаб экиш оддий деҳқончилик 
вақтидагидан кўра кўпроқ аҳамият касб этади. Ушбу 
тизим техникасини қўллаётганда доимий мақсад ишлов 
берилаётган экинларни энг кўп алмашлаб экиш бўлади. 
Экинлар қанчалик турли-туман бўлса, no-tillage тизими 
шунчалик самара беради. Албатта, ўстирилаётган 
экинларни алмашлашда оқилона йўл тутган маъқул. 
Юзлаб экинларни алмашлаб экиш йўли билан ўстира 
олмаймиз. Рангбаранглаштириш тежамкор бўлиши 
лозим. Бунга қишлоқ хўжалик экинлари билан тупроқни 
бойитувчи қоплама яшил экинларни алмашлаб экиш 
йўли билан эришиш мумкин. Дунёнинг аксарият мам-
лакатларида тупроқни бойитувчи қоплама экинлар 
no-tillage тизимининг етишмаётган унсури ҳисобланади. 
Тупроқни бойитувчи қоплама экинлар ҳақида кўплаб 
хато тушунчалар бор. Кўпчилик, уни ҳайдаб тупроқ 
остига тушириб юбориш керак, деб ўйлайди, бу эса 
эскирган тушунчадир.

Тупроқни бойитувчи қоплама экинлар ҳар бир фер-
манинг қишлоқ хўжалик тизимига жорий этилиши ва 
унга ижобий таъсир кўрсатиши керак. Бундай экинлар 
no-tillage ва алмашлаб экиш билан бирикиб, қишлоқ 
хўжалик ишлаб чиқаришида экология самарадор-
лигини таъминлаб беради. Бироқ алмашлаб экиш 

экинларни бетартиб алмаштириб экиш дегани эмас. 
Анғиз қолдиқларининг кейин экиладиган экинга ижобий 
ёки салбий таъсирини билиб олмай туриб, алмашлаб 
экишни ташкил қилишга уриниш назарий андозага 
айланиб қолади, холос. Фермер амалга ошираётган 
алмашлаб экишда тупроқни бойитувчи қоплама экинлар 
ҳам бўлишини таъминлаш энг катта қийинчиликлардан 
биридир.

Бразилияда ўтказилган тадқиқотларнинг кўрсати-
шича, товар сифатида етиштириладиган экинларнинг 
ҳосилдорлиги ошишига тупроқни бойитувчи қоплама 
экинлар анча-мунча таъсир қилади. Икки йиллик кўр-
саткичлар ўртача олинганда соянинг энг юқори ҳосил-
дорлигига (2670 кг/га) уни яшил ўғит сифатидаги қора 
сулидан сўнг (Avena strigosa) экиб эришилди. Ушбу 
ҳосилдорлик экин етиштиришнинг бошқа усулларида 
олинган ўртача кўрсаткичдан 770 кг/га баланд бўлди. 
Яна Avena strigosa тупроқ қопламаси бўлган экин 
майдонига экилган соянинг ҳосилдорлиги буғдойдан 
сўнг етиштириладиган сояникига нисбатан 60 фоиз 
юқори бўлади. Қора сули ўрнига экилган Phaseolus 
дуккакли ўсимлигининг ҳосилдорлиги ҳам жуда баланд 
бўлди. Маккажўхори (азот солинмасдан) ҳосилдорлиги 
оқ люпин (Lupinus albus) (6410 кг/га), сертук хашаки 
нўхатдан (Vicia villosa) (6320 кг/га) сўнг ўта юқори 
бўлди, ваҳоланки, бу кўрсаткич буғдой, сули ва жав-
дардан сўнг 4100 кг/га га тенг бўлган эди. Шу тариқа 
маккажўхори далага томорқа турпидан (Raphanus 
sativus) сўнг донини олиш учун (азот солинмасдан) 
экилганда, 5800 кг/га ҳосил берди. Қора сулидан соя 
экишдан олдин тупроқни бойитувчи қоплама экин 
сифатида фойдаланилганда, яъни йилига бир марта 
дон ҳосили олинганда, буғдой билан сояни алмашлаб 
экиб, йилига икки марта ҳосил олингандагига қара-
ганда кўпроқ ялпи ҳосил олиш мумкин экан!

Яшил ва қуруқ масса ишлаб чиқариш, тупроқни бой-
итувчи қоплама экинларни экиш даромад келтириши, 
қандай қилиб уларни турли алмашлаб экишга мослаш, 
асосий товар экинлари экишдан олдин мана шу усул 
қўлланганда ҳар хил яшил ўғитликка мўлжалланган 
ўсимлик қолдиқлари қандай натижа кутиш ҳақидаги 

Алмашлаб экиш турлари Алмашлаб экиш турлари

билимлар юксак аҳамият касб этади. Бу уларни қўл-
лашни кенгайтириш учун муҳимдир.

Шимолий ва Жанубий Америкада тўпланган тажрибани 
ўрганиб чиқаётганда у ёқда бажарилган ишлардан 
«нусха кўчириб» бўлмайди. Фермерлик жой билан 
бевосита боғлиқ, аммо тупроқни бойитувчи қоплама 
экинлар ва алмашлаб экишдан фойдаланиш принципи 
ҳамма жойда бир хил. Бу соҳада Лотин Америкаси 
фермерлари тўплаган тажриба no-tillage тизимини 
жорий қилаётган фермерлар учун алоҳида қизиқиш 
уйғотади, чунки улар ушбу тизимни ривожлантириш 
ва такомиллаштиришда асосий роль ўйнади. Айрим 
тупроқни бойитувчи қоплама экинларнинг айрим тур-
лари кўплаб иқлим ва тупроқ шароитларига мослашади.

Тупроқни бойитувчи қоплама ундаги нам сарф бўли-
шини ҳар бир киши тушуниши шарт. Буни иқлими қуруқ 
минтақалардаги ишлаб чиқарувчилар камчилик деб 
ҳисоблаши мумкин. Шунга қарамасдан, улардан тўғри 
фойдаланилса, самара бериши аён. Ўт-ўлан, дуккакли 
ўсимликлар, ҳатто кунгабоқардан ҳам тупроқни бойи-
тувчи қоплама экин сифатида фойдаланиш мумкин. 
Германияда кўп экиладиган оқ хантал ҳаво ҳарорати 
нолдан пастга тушиб кетганда нобуд бўлади, шунинг учун 
уни йўқ қилишда гербицид талаб этилмайди. Фермер 
асосий экини учун «яхши» мульча қолдиғини олади. 
Тупроқни бойитувчи қоплама экинлардан мульча оли-
нади, улар тупроқнинг юқори қатламини ҳимоялайди ва 
гербицидлардан фойдаланишни камайтириши мумкин.

No-tillage тизимини қўллаётганда тупроқни бойитувчи 
қоплама экинлардан фойдаланиш гербицидлар хара-
жати ва уларни ишлатишни камайтириши мумкин. 
Бундан ташқари, тупроқни бойитувчи қоплама экин-
ларнинг илдиз тизими ўлик бўлгани сабабли асосий 
экиннинг илдиз тизими тупроққа кириб бориши учун 
вертикал канал вазифасини ўташи мумкин. Тупроқни 
бойитувчи қоплама экинлар тупроқ зичлигини камай-
тириш ёки йўқ қилиш учун муҳим роль ўйнай олади.

10. Доимий тарзда ўқиб-ўрганиш ва янгиликларни 
ўзлаштириш заруратига тайёр туринг

No-tillage тизимини жорий қилиш доимий тарзда 
ўқиб-ўрганиш жараёни демакдир, ҳатто уни узоқ 
йиллар давомида ўқиб-ўргангандан сўнг ҳам яна 
ўрганиш мумкин бўлган нарсалар бўлади. No-tillage 
технологияси шунчалик янгики, ҳатто 20–30 йиллик 
тажрибага эга «эски» мутахассислар ҳам тизимнинг 
айрим жиҳатларини такомиллаштирган кишилардан 
нималарнидир ўрганиш кераклигини англаб етмоқда. 
Шу пайтгача ўтказилган 40 йиллик тадқиқотлар, ортти-
рилган амалий тажрибадан сўнг ҳам ҳеч ким, no-tillage 
ҳақида ҳамма нарсани биламан, деб айта олмайди.

Сизга no-tillage технологиясидан сабоқ бериши мумкин 
бўлган энг яхши маслаҳатчи, сизникига ўхшаш шароит-
ларда no-tillage билан шуғулланаётган ва иши юришиб 
турган фермердир. Ўзингизга ўхшаган фермерлардан 
no-tillage технологиясини қандай қилиб муваффақиятли 
жорий қилиш ҳақида сўраб билишдан уялманг. Улар 
қандай қилиб муваффақиятга эришгани, дуч келган 
муаммоларни қандай бартараф этганини ҳам гапи-
риб беради, чунки унинг эришилган муваффақиятлар 
тўғрисидаги эмас, енгиб ўтилган тўсиқлар ҳақидаги 
гапларидан кўп нарса билиб олиш мумкин.

Аниқ ишонч билан айтиш мумкинки, (ҳатто бутун 
жаҳонда 160 млн га ерда no-tillage технологияси қўлла-
наётган бугунги кунда ҳам) ушбу тизимнинг кенг тарқа-
лишига у ҳақдаги билимлар етарли эмаслиги тўсқинлик 
қилмоқда. Билим тўпланган бўлса-да, фермерга етиб 
бормаяпти. Баъзан умумий муаммолар ҳақидаги билим-
нинг мавжудлиги, аммо муайян масалалар ёки жойга 
тегишли билимлар етишмаётгани муаммо келтириб 
чиқармоқда. Тадқиқот ўтказилаётган участкада умумий 
масалалар хусусида қимматли билим олинади, бироқ 
тадқиқотчилар ва консультантлар муайян босқичга 
етилганда фермаларнинг ёнига чиқиб ёки тадқиқотини 
жойларга чиқиб ўтказиши, технологияни фермерлар 

Алмашлаб экиш тизимларидан бири: маккажўхори, буғдой, кунжара, соя

билан бирга такомиллаштириши, муаммоларга тизимли 
ёндашувни ишлаб чиқиши лозим. Илғор технология-
ларни фермерлар ўртасида тарқатиш зарур. Кўпгина 
мамлакатларда илғор тажрибани тарқатувчи мутахас-
сислар no-tillage тизими ҳақида етарли билимга эга 
эмас, бинобарин, зарур билимларни фермерларга 
етказа олмайди.

Бунинг энг ишонарли исботи айни пайтда дунё бўйича 
тахминан 160 млн га ерда no-tillage муваффақиятли 
қўлланмоқда ва ушбу майдон ҳар йили 10 млн га кен-
гайиб бормоқда.

Хулоса

No-tillage тизимини жорий қилиш доимий ўқиб-ўрганиш 
жараёни демакдир. Ушбу тизимда ишлаётган ва атроф 
муҳити сизникига ўхшаш бўлган иши юришиб турган 
фермер no-tillage технологиясини ўрганишингизда энг 
яхши консультант бўлиши мумкин

No-tillage технологияси бутун бошли тизимдир. У 
келгусида тупроққа анъанавий ишлов бериш оддий 
тарзда воз кечиш ва барча қолган ишларни бажаришни 
англатмайди.

Бир тизимдан бошқасига ўтаётганда тизимнинг барча 
таркибий қисмлари бирдан ўзгартирилиши шарт, айни 

шу ҳол оддий тизимдан no-tillage-га ўтиш вақтидаги 
асосий қийинчилик ҳисобланади.

No-tillage ҳар фермада ҳар хил кечади. Уни ферман-
гизда жорий қилиш учун тайёр рецепт кутманг. Ушбу 
тизим фермерлар ишга ёндашуви ва уни ўз вазиятига 
мослашини англатади. Тизимни узлуксиз, қадам-бақа-
дам такомиллаштириб бориш керак.

No-tillage тизимидаги юқори иқтисодий самара, ерга 
анъанавий усул билан ишлов беришга нисбатан меҳнат 
харажатларининг камлиги фермерлар ушбу техноло-
гия ни жорий этишининг асосий ҳаракатлантирувчи кучи 
ҳисобланади. Атроф муҳитга келтириладиган фойда 
ижобий таъсирдир.

No-tillage тизимини жорий қилувчи новаторлар режа-
лаштиришдан кўра оғир, муваффақиятдан кўра 
шубҳали, янги тартиб яратишдан кўра хавфли иш йўқ-
лигини икки қулоғига ҳам қуйиб олиши керак. Рақиблар 
новаторга ҳужум қилиш имкониятига эга бўлганда бу 
ишни партизанча эҳтирос билан бажаради, бошқалар 
эса уни эриниб ҳимоя қилади. Шунинг учун новатор 
ҳам, тарафдорлари ҳам қалтис вазиятга тушиб қолади. 
No-tillage тизими кашшофлари бутун дунёда ушбу 
фикрга жойланган маънонинг аччиғини татиб кўрган, 
десак адашмаймиз.



21

ЕРНИ ҲАЙДАМАЙ ЭКИН ЭККАНДА БЕГОНА ЎТЛАРДАН ҚАНДАЙ  
ҚУТУЛИШ МУМКИН?

 B Турли экинлар аралашмасидан иборат қоплама 
экинлар бўлиши шарт! Алмашлаб экаётган экинлари 
орасида қоплама экинлар бор фермерларнинг таъкид-
лашича, улар аралашмаси яккаҳоким экин – сидерат 
(яшил ўғит) миқдоридан анча кўп.

Қоплама экинлар аралашмаси (улар яна коктейль ҳам 
деб аталади):

a) тупроққа ранг-баранглик олиб киради;

b) турли ўсимликларнинг илдиз ажратмалари микро-
организмлар ва бошқа тупроқ жониворларининг тур-
ли-туман ҳамжамиятини ташкил қилади;

c) тупроқдаги микориза ривожига кўмаклашади;

d) микроблар, микориза тупроқда «тер тўкиб», экин 
учун зарур турли озуқа элементлари ажралиб чиқишига 
ёрдам беради;

e) тупроқ намлиги сақланиб қолади.;

f) бундай муҳитда патоген ва зараркунандалар ривож-
лана олмайди;

g) экин барча зарур нарсалар билан таъминланади. У 
тўқ, соғлом ва юқори ҳосил йиғади. Барқарор равишда 
юқори ҳосил берувчи барқарор тизим.

 B Минерал ўғитлардан фойдаланишни камайти-
риш. Тирик организмлар ва микоризанинг доимий 
бўлиши натижасида тупроқда табиий озуқа моддалари 
йиғилади ва экинлар уларни осон ҳазм қилади. Сиде-
рат экинлар фосфор ва калийнинг тупроқдаги қийин 
эрувчи бирикмасини парчалайди ҳамда ўзидан азот 
ва микроэлементлар қолдиради. Қоплама экинлар 
экиш йўли билан тижорат экинлари учун минерал 
ўғитлар дозасини камайтириш ва шу тариқа қишлоқ 
хўжалик экинлари етиштириш харажатларни озай-
тириш мумкин.

Елена Дудкина  
«Агро-Союз Проекты» МЧЖнинг агроном-
технологи

Манба:  www.no-till.ru

Қишлоқ хўжалиги пайдо бўлибдики, фермер бегона 
ўтларга қарши курашиб келади. Бегона ўтларни йўқотиш 
учун қанақа усулдан фойдаланилмади дейсиз: қўлда ўтоқ 
қилиш, механик тарзда бошдан-оёқ ва жўяклар орасига 
ишлов бериш, гербицидлар, алмашлаб экиш, агротехника 
усуллари… Бироқ далалардаги бегона ўтларга қарши 
кураш муаммоси ҳалиям долзарблигини йўқотгани йўқ. 
Бундан ташқари, бегона ўтлар тобора кўпайиб бораётган 
ва механик ишлов бериш тупроқ ҳолатига ҳалокатли 
таъсир кўрсатаётгандай таассурот қолмоқда. Уларнинг 
гербицидларга чидамлилиги ошиб бораётгани ҳам кўзга 
ташланиб қолмоқда. Жўяк ораси культивацияси ўтмишда 
қолиб кетмоқда, сифати эса ҳаминқадар.

Юқоридан баён қилинганидан келиб чиқилса, муам-
мони ҳал этишнинг муқобил усули зарурлиги маълум 
бўлади. Бугун ўша усул топилганини ишонч билан 
айтиш мумкин. Юзага келган вазиятдан чиқиш йўлини 
Ренди Андерсоннинг Канзасдаги конференцияда сўз-
лаган нутқидан топдик.

«No-till on the Plains»нинг 20-юбилей конференция-
 си 2016 йили АҚШнинг Канзас штатидаги Солайна 
шаҳрида бўлиб ўтди. «No-till on the Plains» нотижорат 
таълим ташкилоти ушбу йиллик конференция ташки-
лотчисидир. Бу йилги конференцияга 100 дан ортиқ 
иштирокчи йиғилди. Асосан, улар no-till технологиясини 
қўллай бошлаган фермерлар ва қарор қабул қилиш 
босқичида турган кишилар эди.

Биз конференцияда эшитган тамойиллар:

 B Регенератив (ўзи қайта тикланадиган) қишлоқ 
хўжалиги. Табиатда ўзи учун керак бўлган ҳамма нарса 
бор. У қайта тикланиш хусусиятига эга.

Оҳайо штатидаги Дэвид Брент фермасидаги қоплама экинлар

 B Ўсимликларни ҳимоя қилиш воситаларини (ЎҲҚВ) 
қўллашни камайтириш. Бегона ўтларни назорат 
қилишиннг экологик усули. Экинларни икки йиллик 
ИИ-СС (иссиқ ва совуқ экинлар) усулида алмашлаб экиш 
далаларни бегона ўтлар босиб кетишини анча-мунча 
камайтиради. Алмашлаб экишни ранг-баранглаштириш, 

“тўғри” ўтмишдош экинни танлаш, “шерик экин” принципи 
фунгицид ва инсектицидларни қўлламай туриб ҳам 
экинларни соғлом ўстириш гаровидир.

 B Микориза, ёмғир чувалчанглар, фойдали ҳашарот-
лар ва микроблар… ҲАМЖАМИЯТ ЯРАТИШ. Микориза – 
табиатнинг ажойиб яратиғи. У ўсимликларнинг нафақат 
озиқланиши, қолаверса, яшашига ҳам ёрдам беради.

 B Битта даладаги (тижорат) синергик шерик экин-
лар. Шерик экинлар бир-бирининг ўрнини тўлдиради 
ва бир-бирига кўмаклашади.

Бегона ўтларни назорат қилиш ва қўлланаётган гербицид-
лар миқдорини камайтиришга экология нуқтаи назаридан 
ёндашув ҳақидаги бандга алоҳида тўхталиб ўтмоқчиман. 
Биз у ҳақда АҚШнинг Қишлоқ хўжалик вазирлиги вакили, 
профессор Ренди Андерсоннинг (Брукингс, Жанубий 
Дакота штати) маърузасидан билиб олдик.

У бегона ўтларни гербицидсиз назорат қилишга оид 
тадқиқотлар ўтказиб ва кўп йиллик тажрибага асосланиб 
аниқлашича, иссиқ ва совуқ экинларни (ИИ-СС қонуни) 
икки йиллик алмашлаб экиш билан бегона ўтлар миқ-
дорини анча-мунча камайтириш ва алмашлаб экишда 
гербицидлардан фойдаланишни қисқартириш мумкин.

Маълумки, бир йиллик бегона ўтлар бошоқли экинлар 
майдонини босиб кетадиган устун тур ҳисобланади. Бир 
йиллик бегона ўтларнинг энг кўп тарқалгани турларига 
қуйидагилар киради: том буғдойиғи (Bromus tectorum), 
цилиндрик эгилопс (Aegilops cylindrica), кўкимтир 
итқўноқ (Setaria glauca), дала ценхруси (Cenchrus 
longispinus), амарант (Amaranthus retroflexus), тариқ 
(Echinóchloa crus-gálli) ва ҳк.

Бир йиллик бегона ўтлар уруғлари популяциясининг сақла-
ниши ва кўпайиши учун асосий компонент ҳисобланади.

Бегона ўтларни назорат қилишга экология нуқтаи 
назаридан ёндашув тупроқдаги бегона ўтлар уруғла-
рининг (уруғ омбори) табиий равишда қисқаруви, 
унинг униб чиқиши камайиши, айрим бегона ўтлар 
уруғ маҳсулдорлигининг пасайишида агротехник 
усуллар ролини кучайтиради.

Агротехник усуллар 5 та таркибий қисмдан иборат 
бўлиши мумкин:

1. Алмашлаб экишни қўллаш;

2. Экинларни алмашлаб экиш;

3. No-till технологиялари,

4. Анғиз қолдиқларидан фойдаланиш;

5. Қишлоқ хўжалик экинларининг кимўзарга қалинлиги.

5 та таркибий қисмнинг барчасини кўриб чиқамиз.

1. Алмашлаб экишни йўлга қўйиш: совуққа чидамли 
ва иссиқсевар экинларни алмашлаб экиш

Қишлоқ хўжалиги ишлаб чиқарувчилари ҳам совуққа 
чидамли, ҳам иссиқсевар экинларни ўстиради. Кузги 
буғдой, нўхат, арпа, сули сингари совуққа чидамли 

«Агро-Союз»даги қоплама экинлар

Ренди Андерсон

экинлар куз ёки эрта баҳорда, иссиқсевар ўсимликлар 
(маккажўхори, кунгабоқар, тариқ, жўхори, ёнғоқ, гре-
чиха – қорабуғдой) эса апрель ойининг охири – майда 
экилади. Ўсиш даврлари ўртасидаги бундай фарқ 
бўлган ҳолатда совуққа чидамли ва иссиқсевар 
экинларни алмашлаб экиш бегона ўтлар миқдорини 
камайтириш учун самарали тактика бўлиши мумкин.

Ушбу экинларни экиш ва ҳосилини йиғиштириб олиш-
нинг турли муддатлари бегона ўтлар ўсишига тўсқинлик 
қилиш имконини беради. Масалан, кўкимтир итқўноқ 
апрель охиридан июль бошигача кўкариб чиқади ва 
июль охири – августда гуллай бошлайди. Кузги буғдой 
июль бошида йиғиб олинади. Унинг ўсишини гуллаб, 
уруғ туга бошлаган вақтга қадар назорат қилиш мумкин. 
Бундай имконият совуққа чидамли экинлар билан 
боғлиқ ҳолатда ҳам мавжуд; уларнинг маккажўхори 
ва кунгабоқар сингари экинларни апрель охири – майда 
осон назорат қилса бўлади.

2. Экинларни алмашлаб экиш

Турли ҳаёт циклига эга экинларни алмашлаб экиш бегона 
ўтларнинг янги уруғлари тупроққа тушиши олдини олиш 
билан улар миқдорини камайтириб бориш имконини 
беради. Бироқ узоқ муддатли алмашлаб экиш ҳайратла-
нарли тамойилни зуҳур қилади: агар алмашлаб экилади-
ган экинлар фақат совуққа чидамли экинлардан иборат 

бўлса, ундан кейин битта иссиқсевар экин, масалан, 
кузги буғдой – тариқ (ёки маккажўхори, ки соя) экилса, 
бегоналар ўтларнинг бўлиқлиги ортиб кетади (Anderson, 
2003). Аксинча ҳолатда, яъни алмашлаб экиш 4 та цикл-
дан иборат бўлса, яъни 2 та совуққа чидамли экиндан 
сўнг иккита иссиқсевар экин экилса, бегона ўтлар попу-
ляцияси қисқаради. ИИ-СС қонуни: 2 та иссиқсевар ва 
иккита совуққа чидамли экин. Мазкур алмашлаб экиш 
усули қўлланилишининг саккизинчи йилига бориб, бегона 
ўтлар миқдори 6 марта камаяди (1-расм).

 Андерсон алмашлаб экиш бўйича ўтказган бир неча 
тадқиқот натижаларидан маълум бўлишича, совуққа 
чидамли ва иссиқсевар экинлар икки йиллик вақт ора-
лиғи билан алмашлаб экилганда, бегона ўтлар миқдори 
жуда кам бўлиши кузатилди.

Қишлоқ хўжалик мутахассислари 4 йиллик алмашлаб 
экишни тадқиқ қилиб кўрганида, битта экин 2 йил даво-
мида қаторасига экилганда, бегона ўтлар миқдори 
ортиб кетиши аниқланди. Ушбу тамойил маккажўхори 
икки йил қаторасига экилганда ва у билан кунгабоқар 
алмашлаб экилгани солиштирилганда кўзга ташланди. 
Айни тамойил турли-туман бегона ўтларнинг минтақа 
билан боғлиқ униб чиқиши билан ҳам боғлиқ. Агроном-
лар буни бегона ўтларнинг «биринчи» ва «иккинчи» 
тўлқини деб атайди.

Совуқ давр бегона ўтлари биринчи марта, иссиқлик 
даври бегона ўтлари эса иккинчи марта баравж ўсади 
(Anderson 1994). Одатда маккажўхори апрель охирида 
экилади, кунгабоқар эса – майда. Уруғ қадашни бундай 
кечиктириш деҳқонларга май бошида униб чиқадиган 
бегона ўтларнинг 35–30 фоизини назорат қилиш имко-
нини беради

3. Тупроққа механик ишлов бериш бегона ўтлар 
популяциясига нисбатан алмашлаб экиш аҳамия-
тини пасайтиради

Тупроққа механик ишлов бериш усулини қўллаётган 
ёки сувсиз аммиак билан гербицидларни тупроққа 
сепишда ундан фойдаланаётган қишлоқ хўжалиги 
ишлаб чиқарувчиларининг таъкидлашича, кейинги 
экинларни экаётганда бегона ўтлар миқдори ҳамиша 

1-расм. Иссиқсевар (И) ва совуққа чидамли (С) 
давр экинларини алмашлаб экишнинг бегона ўт-
лар миқдорига таъсири дона м2 (Андерсон, 2007).

ИИ: маккажўхоридан сўнг экилган соя.
Бир ҳаёт циклида униб чиқадиган экинларнинг бўлиқлик таъсири

юқори бўлади. Тупроққа механик ишлов бериш бегона 
ўтларнинг ривожланиш динамикасини ўзгартиради, 
чунки бегона ўтларнинг тупроққа кўмилган уруғлари узоқ 
муддат сақланиб қолиш имконига эга бўлади. Масалан, 
итқўноқнинг яшовчан уруғлари миқдори 5–10 см чуқур-
ликда туриб қолганда юзада қолиб кетган уруғларга 
нисбатан 2–4 марта яшовчан бўлади; шунга ўхшаш 
тамойил икки йилдан сўнг ҳам юзага келади.

Ушбу тамойил тупроқ юзасидаги уруғлар ноқулай 
об-ҳаво шароити таъсирига учраши билан боғлиқ. 
No-till тизими бегона ўтлар уруғларининг – юзада қол-
гани сабабли – табиий шароитда йўқ бўлиб кетишини 
кучайтиради

4. Анғиз қолдиқлари бегона ўтларнинг ривожланиш 
жараёнини сусайтиради

No-till тизимини мослаштиришнинг бошланғич даврида 
қайд этилганидек, ҳосил йиғиштириб олингандан сўнг 
кузги буғдой анғизи қолган далаларда бегона ўтлар гур-
кираб ўсиш ҳоллари кам бўлган. Ушбу узоқни кўзлаган 
режанинг устунлиги бегона ўт уруғларининг тупроқ ора-
сида яшовчанлиги билан боғлиқдир. Тупроқда бегона ўт 
уруғлари захираси бор, улар кейинги экин жойиларини 
бегона ўтлар босиб кетишининг асосий манбаи ҳисобла-
нади. Тупроқдаги уруғлар униб чиқиши, табиий сабабларга 
кўра қуриб қолиши ёки тупроқда ўсадиган ўсимлик ва 
микроорганизмларга ем бўлиши, бинобарин тупроқдаги 

яшовчан уруғлар миқдори вақт ўтиши билан камаяди. 
Масалан, тупроқда бир йил тургандан сўнг том буғдойиғи 
ва итқўноқ уруғларининг 20 фоизигина; уч йиллик давр-
дан сўнг эса уруғларнинг 3 фоиздан камроғигина омон 
қолади (Anderson 2003). Тупроқда уруғларнинг бу қадар 
тез нобуд бўлиши бир йиллик бегона ўтлар учун оддий 
ҳол ҳисобланади (Roberts 1981; Egley and Williams 1990).

Анғиз қолдиқлари бегона ўтлар униб чиқиши билан боғлиқ 
шароитларни ўзгартиради, уларни униб чиқишини жисмо-
ний жиҳатдан қийинлаштиради ёки аллелопатияга кўра 
ривожлантирмай қўяди (Crutchfield etal. 1986). Аниқлани-
шича, кузги буғдой сомонининг бир гектар тупроқ 
юзасига тақсимланган ҳар бир тоннаси бегона 
ўтлар миқдорини 14 фоиз камайтиради.

Қишлоқ хўжалик ишлаб чиқарувчилари анғиз қолдиқла-
рининг афзал жиҳатларини кучайтириш учун кузги 
буғдойни меъёрдан қалинроқ экиши, дозаси камай-
тирилган азотни тупроққа лента усулида киритиши ва 
бўйдор экинлар ўстириши мумкин. Ушбу усуллар анғиз 
қолдиқлари ҳажмини 1000 дан 2000 кг-га.гача оширади. 
Ушбу ёндашувнинг қўшимча устунлик тарафи шундаки, 
у кузги буғдойнинг итқўноқ ва буғдойиққа нисбатан 
рақобатбардошлигини 35–40 фоиз оширади (Anderson, 
2003). Айни натижалар бегона ўтлар униб чиқишини 
камайтириш учун анғиз қолдиқларидан фойдаланишда 
ҳам кўзга ташланади.

ИИ: маккжўхоридан сўнг экилган ясмиқ.
Бир ҳаёт циклида униб чиқадиган экинларнинг бўлиқлик таъсири

5. Қишлоқ хўжалик экинларининг рақобатли бўлиқ-
лиги бегона ўтлар ўсиши ва уларнинг уруғ маҳсул-
дорлигини камайтиради

Бегона ўтлар устидан яхшилаб назорат ўрнатилган 
тақдирда ҳам айрим айримлари униб чиқиши, ривож-
ланиши ва уруғ ҳосил қилиши мумкин. Уруғларнинг 
тупроққа тушишини имкон қадар камайтириш мақса-
дида қишлоқ хўжалик экинларини ўстириш, уларнинг 
бегона ўтлар ривожланиши ва ҳосилдорлик қобилиятига 
таъсири тадқиқ қилинди. Масалан, а) қатор оралари 50 
см.гача торайтирилганда; б) экин қалинлиги 15 фоиз 
баланд бўлганда; в) экиш вақти кечиктирилганда кунга-
боқар экилган жойда бегона ўтлар ўсиши баҳоланганда 
(Anderson, 2003), ҳар қандай алоҳида қўлланадиган 
агротехника усули қишлоқ хўжалиги ишлаб чиқарув-
чилари экинларни етиштиришда фойдаланадиган ҳар 
қандай оддий усул билан солиштирганда бегона ўтлар 
биомассасини 5–10 фоиз камайтириши аниқланди. 
Дастлабки икки усулни қўллаш бегона ўтлар ўсишини 
20–25 фоиз қисқартиради.

Учала усулнинг барчаси бирга, яъни торқаторли экин 
экиш қалин экиш ва экин экиш вақтини кечиктириш 
усуллари қўлланганда, бегона ўтларнинг биомас-
саси 90 фоиз қисқариб кетишидай ҳайратланарли 
тамойил кузатилди. Учта агротехник усулнинг синер-
гик бирикуви кунгабоқор билан маккажўхорининг 
бегона ўтлар ўсишини қийинлаштириб қўйди. Ушбу 
принцип бегона ўтлар ўсишини қийинлаштириб 
қўйиш учун тариқ ва кузги буғдой экилганида ҳам 
амал қилади (Anderson 2003).

Шу тариқа қишлоқ хўжалиги ишлаб чиқарувчилари 
экинларнинг рақобатга бардош берувчи бўлиқлигини 
ҳосил қилиш йўли билан бегона ўтларнинг уруғ ҳосил-
дорлигини камайтириш орқали ўстираётгани экинининг 
устунлиги таъминлаши мумкин бўлади.

Қисқа тезислар

 B Қисқа муддатли алмашлаб экиш бегона ўтлар ўсишини 
етарли даражада назорат қилиш имконини бермайди.

 B Бегона ўтлар ўсишини яхшилаб назорат қилиш учун 
иссиқ ва совуқ давр экинларини алмашлаб экиш зарур.

 B Экинларнинг ўзаро 2И:2С нисбатига амал қилиш 
керак. Бу 1И:1С нисбатига қараганда, бегона ўтларга 
қарши 6 баробар самарали кураш, 2С:1И ёки 1С:2И 
нисбатлари ҳам бегона ўтларни 2–2,5 баробар самарали 
назорат қилиш имконини беради.

 B Уч йил давомида 2И:2С нисбатини қўллаш бегона 
ўтлар миқдорини тупроққа минимал ишлов берилганда 
6 баробар, no-till технологияси қўлланганда 13 баробар 
қисқартириш имконини берди.

 B С – С – И – И схемаси бўйича тузилган 4 та экин-
дан иборат алмашлаб экиш бегона ўтларга 1 та 
совуққа чидамли ва 1 та иссиққа чидамли (С – И) 
алмашлаб экишдан иборат схемага нисбатан кучли 
таъсир кўрсатади.

 B Экинни нормадан бўлиқ ва кечиктиришга асосланган 
торқатор қилиб экиш бегона ўтларни сиқиб қўяди ва 
миқдорини 90 фоиз қисқартиради.

Оҳайо штатидаги Дэвид Брент фермасидаги қоплама экинлар

ҚОРАҚАЛПОҒИСТОН РЕСПУБЛИКАСИНИНГ ШИМОЛИЙ ТУМАНЛАРИ ШАРОИТИДА  
ТУПРОҚҚА АНЪАНАВИЙ ИШЛОВ БЕРИШДАН УНИ ҲАЙДАМАЙ ЭКИН ЭКИШГА ЎТИШНИНГ  

ЭКОЛОГИК ВА ИҚТИСОДИЙ МАҚБУЛЛИГИ

унумдорлигини тинимсиз тиклаб берувчи технология 
сифатида аграрий олимлар ва деҳқонларнинг қизиқи-
шига сабаб бўлмоқда[3]. 

Қорақалпоғистонда тупроқ унумдорлиги пастлиги, ерости 
сувлари яқинлиги ва тупроқ шўрланиши деҳқончиликнинг 
шўрланишни енгиб ўтадиган, тупроқнинг йўқотилган 
унумдорлигини тиклайдиган, шу тариқа қишлоқ хўжалик 
экинлари ҳосилдорлигини оширадиган муқобил тизи-
мини танлашни талаб қилади. Тупроқни ҳимоя қилувчи 
ва ресурсларни тежовчи деҳқончилик, хусусан, тупроқни 
ҳайдамай экин экиш тупроқ унумдорлигининг унда рўй 
берадиган табиий жараёнлар ҳисобига қайта тикла-
нишига ёрдам беради. Тупроқни ҳайдамай экин экиш 
чоғида дефляция – тупроқнинг ориқлаш жараёни ва 
емирилиши унинг юзасида ҳосили йиғиб олинган экин 
қолдиқлари ва похол сақланиши ҳисобига бутунлай 
бартараф этилади. Похол ва экин қолдиқлари аста-секин 
чириб, тупроқни органик моддалар билан бойитади ва 
тупроқдаги организмлар фаолиятини яхшилаш билан 
тупроқ ҳосил бўлишидаги табиий жараёнларни фаол-
лаштиради. Қишлоқ хўжалик экинларини ерни ҳайдамай 
туриб доимий пушта устига экиш ва уларни жўяклар 
орқали суғориш пушталардаги тупроқ қатламининг кера-
гидан ортиқ зичлашуви олдини олади, суғориладиган сув 
харажатини сезиларли даражада камайтиради, қишлоқ 
хўжалик экинларига ишлов беришнинг моддий ва меҳнат 
сарфини қисқартиради, шу билан ишлаб чиқариладиган 

А. Нурбеков (ИКАРДА), Б.Айбергенов 
ва Е. Садиков (ККНИИЗ)

Сўнгги пайтларда Амударё суви оқими камайиши 
сабабли Қорақалпоғистонда тез-тез сув танқислиги 
ҳолатлари кузатилмоқда. Минтақада унинг асосий 
дарёси бўлмиш Амударё бошланадиган музликлар 
майдони қисқариши оқибатида гидрология қурғоқчилиги 
кенг тарқалган. Гидрология қурғоқчилиги дарёнинг қуйи 
оқимида қаттиқ сезилади[1]. Қурғоқчилик йилларида 
қишлоқ жойи, айниқса, Қорақалпоғистоннинг шимолий 
туманлари аҳолиси оғир қийинчиликларга дуч келади, 
чунки уларнинг асосий ризқу насибасини деҳқончи-
лик ва чорвачилик маҳсулотлари таъминлаб беради. 
Маҳаллий аҳоли ва фермерлар келгусида дарё оқими 
муқаррар равишда камайиб боришини тушунади ва 
бундай шароитда уй ва қишлоқ хўжалигини қандай 
юритишга ўйлаб, ташвишга тушиб қолган. 

Айни пайтда Қорақалпоғистон деҳқончилигида қўлла-
наётган агротехнологиялар кўп жиҳатдан табиат ресур-
сларидан оқилона фойдаланиш, тупроқ унумдорлигини 
кенг миқёсда қайта ҳосил қилиш, агробиоценознинг 
экология жиҳатидан мувозанатлашишини таъминла-
майди, оқибатда ушбу ўта қурғоқчил минтақада деҳқон-
чилик қилишда беқарорлик юзага келмоқда[2]. Сўнгги 
пайтларда тупроқни ҳимоя қилувчи ва ресурсларни 
тежовчи деҳқончилик (ТҲҚРТД) барқарор ва тупроқ 

Қорақалпоғистонда нол ишлов бериш сеялкаси билан далада экин экилиши

қишлоқ хўжалик маҳсулотлари таннархини камайтириш 
ҳисобига фойда олиш имконини беради. 

Айни пайтда жаҳон амалиётида ушбу технология кенг 
қўллана бошлади, чунки у қўлланиши натижасида 
кам харажат ва тупроққа кам ишлов бериб, мўл ҳосил 
олишга имкон туғдиради. Айни пайтда қишлоқ хўжалик 
экинларини тупроққа ишлов беришсиз парваришланади, 
улар қатъий равишда жўяклар орқали суғорилади. 
Технология амалиётини бажараётганда қишлоқ хўжалик 
техникаси фақат битта из – жўякдан юради, яъни пушта 
усти зичланмайди. Лекин энг муҳими технология тупроқ 
организмларининг ҳаётий фаолияти учун қулай шароит 
яратиш орқали йўқотилган унумдорликни табиий йўл 
билан тиклашга имкон беради. 

Мақолада Қорақалпоғистоннинг суғориладиган ва 
шўрланган ерларида тупроқни ҳимоя қилувчи ва 
ресурсларни тежовчи деҳқончиликни қўллаш бўйича 
илмий-амалий ишлар натижалари келтирилади. 

Тажриба Қорақалпоғистон Республикасининг Қораўзак 
туманидаги «Шакап» фермер хўжалигининг суғорила-
диган ерларида бошланди. Тажрибада маккажўхори, 
жўхорининг «Даулет», «Қарабас» ва «Вахш», Африка 
тариғининг «EEBCCI», «HHVBC», «ICMB 05222», «ICMV 
05777», «МС 9402», Судан ўти, дала нўхатидан фой-
даланилди. Тажрибани бошлашдан олдин ўша ерларга 
полиз экинлари экилар эди. Тажрибага дала лазер ёрда-
мида режалаштирилган ва яхлит ҳолда суғорилгандан 
сўнг киришилди. Экспериментни бошлашдан олдин 
уруғларнинг униб чиқиш қобилияти уларни фильтр-
лаш қоғозидан ясалган Петри косасида лаборатория 

шароитида ўстириш орқали аниқлаб олинди. Бу иш 
тўрт марта қайтарилди, тажриба учун ажратилган ер 
майдони – 100 м2.

Натижа ва муҳокама. Ерни ҳайдамай экин экиш деҳқон-
чиликнинг замонавий технологияси бўлиб, уни қўлла-
наётганда тупроқ юзаси ўсимлик ва экин қолдиқлари 
билан қопланади. Чўкиртак поялар тупроқнинг шамол 
ва сув таъсирида емирилиши олдини олади, шу билан 
бирга тупроқ юзасидан буғланиб кетишни камайтириш 
ҳисобига намлик сақланиб қолишига ёрдам беради. Биз 
Қорақалпоғистоннинг шимолий туманлари шароитида 
тупроқни ҳимоя қилувчи ва ресурсларни тежовчи деҳқон-
чилик (ТҲҚРТД) ёрдамида озуқа экинларини ўстириш 
имкониятларини ўргана бошладик. Тадқиқотларнинг илк 
йилидаёқ ҳам ҳосилдорлик, ҳам иқтисодий самара нуқтаи 
назаридан умидлантирувчи натижалар олинди. Озуқа 
экинларини етиштиришда ерни ҳайдамай экин экиш тех-
нологияси қўллангани, механизация ишлари анча-мунча 
камайгани сабабли анъанавий ишлов бериш билан 
солиштирганда дизель ёнилғиси сарфи 71,4 фоиз, 
меҳнат харажатлари 33,4 фоиз қисқарди (1-жадвал).

Маълумки, иқтисодий самарадорликни аниқлаш нати-
жасида у ёки бу экинни ўстиришнинг амалий жиҳатлари 
аниқланади. Қишлоқ хўжалиги ишлаб чиқариши иқтисо-
дий самарадорлигининг умумий кўрсаткичи у  ёки бу 
тадбирдан фойда олинишини англатувчи рентабел-
ликдир. Рентабеллик даражаси таҳлилига асосланиб, 
қайси экинлардан фойда олиш мумкинлигини аниқлаш 
мумкин бўлади, чунки замонавий бозор шароитида бу 
муҳим аҳамиятга эга [4].

Технология 
операциясининг номи

Ёнилғи 
харажат-

лари, минг 
сўм

Уруғ хара-
жатлари 
минг сўм

Ўғит ва 
пестицидлар 

харажати, 
минг сўм

Меҳнат 
харажат-

лари, минг 
сўм

Жами, 
минг сўм

ЕҲЭЭ АИБ ЕҲЭЭ АИБ ЕҲЭЭ АИБ ЕҲЭЭ АИБ ЕҲЭЭ АИБ

Ҳайдаш 105,0 50,0 155,0

Бороналаш 35,0 25,0 60,0

Мола билан текислаш 35,0 25,0 60,0

Уруғ қадаш 35,0 35,0 120 120 600 600 25,0 25,0 780,0 780,0

Бегона ўтларга қарши 

кураш

35,0 35,0 200,0 200,0 25,0 25,0 225,0 225,0

Суғориш ишлари 50,0 50,0 50,0 50,0

Ҳосилни йиғиштириб 

олиш

100,0 100,0 100,0 100,0

ЖАМИ 70,0 245,0 120 120 800,0 800,0 200,0 300,0 1155 1430

1-жадвал 
Озуқа экинлари етиштириш учун сарфланган ҳақиқий харажатлар 
(АИБ – анъанавий ишлов бериш; ЕҲЭЭ – ерни ҳайдамай экин экиш)

2-жадвалда келтирилган маълумотлардан ерни ҳай-
дамай экин экиш технологияси қўлланганда, фақат 
маккажўхори, дала нўхати ва МС 9402 навли Африка 
тариғини истисно қилганда, барча озуқа экинлари-
нинг рентабеллик даражаси тупроққа анъанавий ишлов 
бериш усули қўллангандагидан баландроқ экани кўриниб 
турибди. Шу тариқа, Қорақалпоғистоннинг шимолий 
туманлари шароитида юқорида номи зикр этилган озуқа 
экинларидан ерни ҳайдамай экин экиб етиштиришнинг 
илк йилидаёқ ғалла ва озуқа моддалари олиш учун 
муваффақиятли фойдаланиш мумкин [5]. Маълумки, 
ерни ҳайдамай экин экиш дастлабки йилларда юқори 
ҳосил бермайди, чунки ҳосилдорлик ерни ҳайдамай экин 
экиш технологиясини 4–5 йил давомида узлуксиз қўллаш 
натижасида тупроқнинг унумдорлик хусусияти ошиб 
бориши билан кўтарилади. Ерни ҳайдамай экин экиш 
технологияси тобора кенг қўлланаётган кўплаб мам-
лакатлар тажрибаси ва амалиёти кўрсатишича, тупроқ 
ундаги организмлар кўпайиши ҳисобига ҳосилдорлигини 
тиклагандан сўнггина ерни ҳайдамай экин экиш самара 
бера бошлайди, чунки ўша организмлар тупроқ унум-
дорлигини қайта тиклашда муҳим роль ўйнайди. Шунга 
қарамасдан, ерни ҳайдамай экин экиш технологияси 
жорий қилинаётганда экинлар парвариши харажатла-
рининг анча-мунча қисқариши дастлабки йиллардаёқ 
ерга анъанавий ишлов бериш билан солиштирганда 
рентабеллик даражаси юқори бўлишига имкон беради. 

Тупроқни ҳайдамай экин экиш тизими ер ҳайдаш 
ва тупроқни экин экишдан олдин тайёрлашдан воз 
кечиш экин экишга кетадигани вақтни қисқартиради, 
тупроқдан нам буғланиб кетишини камайтиради 

ва бу ҳол сувнинг суғоришга сарфини озайтириш 
имконини беради ва тупроқ емирилиши камаяди. 
Айнан шундай омиллар қишлоқ хўжалик экинларини 
етиштиришда муҳим аҳамият касб этади. Технология-
нинг узоқ муддатли устунликларига тупроқ унумдорлиги 
яхшиланиши, кузги буғдой ҳосили йиғиб олингандан 
сўнг экиш муддатлари қисқариши ҳисобига йилига 
икки марта ҳосил олиш киради. Иккинчи экинни экиш 
муддати жуда чекланган, чунки экинлар сентябрь ойи-
нинг иккинчи ўн кунлиги ўртасигача пишиб етилиши 
керак. Тупроқни ҳайдамай экин экилганда экиш вақти 
қисқаради, чунки бу ҳолатда анча-мунча вақт, моддий 
ва меҳнат сарфини талаб қиладиган ерни ҳайдаш, 
мола билан текислаш сингари экинни экишдан олдинги 
ишлар қилинмайди. 

Тупроқни ҳимоя қилиш технологиясининг асосий шартла-
ридан бири уни имкон қадар тўлиқ ўсимлик қолдиқлари 
билан қоплашдир. Шунинг учун экинлар етиштирила-
ётган биринчи йилда буғдой, арпа, сули, тритикале 
ва жавдар сингари анғизи ва похоли қоладиган экин-
ларни етиштириш тавсия этилади. Анғиз ва похолни 
сақлаб қолиш тупроқ ва ундаги организмларнинг ҳаётий 
фаолияти учун фойдалидир. Улар чириш жараёнида 
тупроқдаги органик модда миқдорини оширади, тупроқ-
нинг ҳажм массасини камайтиради, намни сақлаб қолиш 
қобилиятини оширади, шунингдек, мульча – тупроқ 
қопламаси бўлиши билан ундаги намни сақлаб қолади, 
буғланишни озайтиради; бинобарин, тупроқнинг юқори 
қатламларида мавсумий туз йиғилишини камайтиради. 
Ўтказган тадқиқотларимиздан маълум бўлишича, ерни 
ҳайдамай экин экиш технологияси қўлланганда тупроқ-

Экин ЕҲЭЭ  
жами 

даромад

АИБ  
жами 

даромад

ЕҲЭЭ  
соф 

даромад

АИБ  
соф 

даромад

ЕҲЭЭ  
Рентабеллик 

даражаси

АИБ 
Рентабеллик 

даражаси

Маккажўхори 6463 10830 4721 8753 271 421

“Даулет” жўхориси 6148 6611 4404 4534 252 218

Африка тариғи EEBCCI 7093 7749 5351 5672 307 273

Дала нўхати 2498 3117 756 1040 43 50

Африка тариғи HHVBC 6456 7028 4714 4951 271 238

“Қарабас” жўхориси 6146 6716 4404 4638 253 223

Африка тариғи MC 9402 5546 6997 3804 4920 218 236

Судан ўти 3081 3462 1339 1385 77 67

Африка тариғи MC 9402 5546 6997 3804 4920 218 236

Судан ўти 3081 3462 1339 1385 77 67

2-жадвал 
Озуқа экинларини етиштиришдан олинадиган даромад ва ишлаб чиқариш рентабеллиги
 (АИБ – анъанавий ишлов бериш; ЕҲЭЭ – ерни ҳайдамай экин экиш)

нинг биологик фаоллиги ошади, бунга далада қолди-
рилаётган ўсимлик қолдиқлари чириши натижасида 
тупроқдаги органик модда захиралари тўлдирилиши 
сабаб бўлса керак. В.А.Ковданинг [6] билдиришича, 
экин яккаҳокимлиги, алмашлаб экиш йўқлиги, органик 
ўғитларни қўллашдан воз кечиш тупроқнинг биологик 
жиҳатдан бўшаб қолиши ва ундан чириндилар қолмас-
лигига сабаб бўлади, оқибатда ҳосилдорлик тушиб, 
барқарор ҳосил олиш кўрсаткичлари пасайиб кетади. 
П.Патрон ва А.Скуртулга [7] кўра, туз миқдорининг суғо-
риш билан боғлиқ ортиб кетиши оқибатида ҳар йили 
тупроқнинг ҳайдаладиган қатлами ҳар гектаридан 760 кг 
чиринди йўқолиб кетади. Унинг ўрнини қоплаш учун ҳар 
йили экинлар ўрим-йиғимидан сўнгги 50 центнер қуруқ 
органик материал талаб этилади. Маълумки, тупроқ 
организмлари фаоллиги, энг аввало, тупроққа органик 
модда келиб тушиши ва унинг мавжудлигига боғлиқ. Шу 
сабабли унинг унумдорлигини сақлаб қолиш ва барқарор 
равишда кўпайтириб бориш учун ерни ҳайдамай экин 
экиш технологиясига ўтиш зарур.

Ер ҳайдалганда атмосферага ҳар гектар ердан, тахминан, 
1800 кг СО2 чиқади. Ерни ҳайдамай экин экиш технология-
сига ўтиш ҳисобига ҳайдашдан воз кечиш ҳавога чиқин-
дилар чиқишини камайтириши мумкин. Шу тариқа ерни 
ҳайдамай экин экишнинг экология жиҳатидан мақсадга 
мувофиқлиги тупроқ унумдорлигини у ҳосил бўлишининг 
табиий кечадиган жараёнлари ва плуг билан ишловдан 
воз кечиш орқали СО2 нинг тупроқдан ташқарига чиқиб 
кетмаслиги ҳисобига тиклашдан иборатдир.

Юқорида баён қилинганларидан келиб чиқиб, Қорақал-
поғистон шароитида ТҲҚРТД, хусусан, ерни ҳайдамай 

экин экиш технологиясидан фойдаланиб, бошоқли, озуқа 
ва дуккакли экинларни кам харажатлар эвазига етишти-
риш, натижада ишлаб чиқарилаётган маҳсулотнинг тан-
нархини камайтириш мумкин, деб хулоса чиқарса бўлади. 

ЎЗИНГИЗ УЧУН ЎТИН ЕТИШТИРИНГ!

тизими жойлашган. Ўша ерларда бир вақтлар писта-
зорлар бўлган, ҳозир эса биттаям дарахт йўқ. Афсуски, 
бундай манзарани бутун мамлакатда кўриш мумкин.

Ушбу фожиали жараённи тўхтатиш керак. Дарахтлар 
билан буталарни кесишдан ваҳима ясаш шартмикан? Бу 
бир қарашда эстетик муаммога ўхшаб кўринади. Лекин 
аслида ундай эмас. Ўсимликлар йўқолишининг мамла-
кат тараққиёти учун бевосита таъсири бор. Дарахтлар 
билан буталарни кесиш бир неча сабабларга кўра хавфли:

 B Ўрмон массивлари ва у ерлардаги ўсимликларни 
йўқ қилиш билан улар ишлаб чиқарадиган бевосита 
маҳсулотларни ҳам йўқ қиламиз, одамлар маҳаллий 
аҳоли учун муҳим бўлган ёнғоқ, мева-чева, замбуруғ, 
гиёҳлар, ёғоч, моллар учун озуқа ва бошқа маҳсулотлар-
дан жудо бўлади. Ўрмон бўлмаса, бунақа маҳсулотлар 
ҳам бўлмайди, бинобарин, ҳаёти ушбу маҳсулотларга 
боғлиқ аҳоли қашшоқлашиб қолади.

 B Ўсимликларни йўқ қилиш билан сув оқимини ўзгар-
тириб юборамиз, яъни у тупроқ остидан унинг юзасига 
кўчади. Бу қишлоқ хўжалиги учун қақшатқич зарбадир. 
Ўсимлик ёғин сувларини тупроққа ва ундан ташқарига 
ташишдай муҳим вазифани бажаради. Ўсимлик бўлмаса, 
сув тупроққа сингмайди ва юза бўйлаб тезда пастга оқиб 
кетади (юза оқими), тупроқ эса етарли даражада ҳўл 
бўлмайди. Бунинг қандай хавфи бор? Биринчи навбатда 
қишлоқ хўжалиги учун сув баланси ўзгариши кўриниши-
даги ёмон оқибатларни келтириб чиқаради ва тупроқ 

Нашримизнинг бошида айтилганидай, ер ҳосилдорлик 
функциясини йўқотмаслиги учун ҳар доим ўсимлик 
билан қопланган бўлиши керак. «Бунга ўтиннинг нима 
дахли бор?» деб сўрашингиз мумкин.

Ҳаммаси оддий. Ўтин иситиш ёки овқат тайёрлаш учун 
ёқилғи сифатида кесиб олинган дарахт ва буталардир. 
Ўрмон массивларини ташкил қилган, ўсимлик бўлиб 
тупроқни қоплаган дарахт ва буталар пировардида уй 
иситиладиган ёки овқат пишириладиган печка мўри-
сидан оддий тутун бўлиб чиқиб кетади.

Сунъий йўлдошдан олинган суратлар бутун Ер юзида 
ўрмон массивларининг йўқолиб бориш жараёнидай 
тамойил давом этаётганини кўрсатмоқда. Сўнгги 10 
йил ичида ўрмонлар майдони 1,3 миллион км2 (бу 
Ўзбекистон ҳудудидан қарийб 3 баробар каттадир) 
қисқариб кетди. Турли маълумотларга кўра, ҳар йили 
жаҳонда 6 миллион га ўрмон кесилиб кетмоқда.

Афсуски, Ўзбекистон ҳам бу тамойилдан четда қола-
ётгани йўқ. Оғоч кесиш билан боғлиқ вазият ўта оғир: 
олдин ўрмон бўлган жойлар ҳозир биёбонга айланиб 
кетди. Лойиҳамиз амалга оширилаётган ҳудудлар-
дан бирида оқсоқоллар болалик чоғларида қишлоқ 
яқинида ўсадиган саксовулзорга киришга қўрққанини, 
улар шунчалик қалин ва ичида ҳайвонлар кўп бўл-
ганини эслайди. Шу кунларда қишлоқ атрофи чўлга 
айланиб, ўша дарахт ларнинг илдизи ҳам қолмаган. 
Айдаркўл-Арнасой соҳилида Писталитов деган тоғ 

Ўсимлик қолмаган тоғ ёнбағри. Жиззах вилоятининг Фориш тумани

унумдорлиги ва ерда ўстирилаётган экинлар ҳосил-
дорлигига зарар етказади. Сув балансидан ташқари, 
юза оқими тупроқнинг сув таъсиридаги емирилишини 
кучайтиради, бу эса унумдор қатламни ювиб кетиши 
билан тупроқ инқирозига сабаб бўлади. Оқибатда сув 
баланси, шу билан бирга тупроқдаги ўсимликларни ўсти-
риш учун зарур сув миқдори бутунлай ўзгариб кетади. Бу 
эса мамлакатнинг озиқ-овқат ва иқтисодий хавфсизлиги 
учун таҳдидли оқибатларга олиб келади.

 B Сув балансининг ўзгариши ва юза оқимининг ортиши 
оқибатларидан бири табиий офатлардан кўриладиган 
зарардир. Қисқа вақт мобайнида юза оқим ҳажми ва 
тезлиги ортиб кетади ва бу кейинчалик қурғоқчиликка 
олиб келади. Ёғин ёққанда сувни ўсимликлар ушлаб 
қолмайди, тупроқ сувни шимиб олмайди, у юза сув 
йўлларидан жадал оқиб кетади. Сел, кўчки, кейинги 
қурғоқчиликдан миллион долларлаб зарар кўрилади.

 B Ўсимликлар нобуд бўлишининг маҳаллий аҳоли учун 
ўта муҳим ижтимоий таъсири ҳам бор. Маълумки, уйдаги 
ишларнинг аксариятини аёллар ва болалар бажаради. 
Уйни иситиш ва овқат тайёрлаш учун ўтин танқис бўлган 
ҳолатда уни қидириш жараёни билим олиш ва бошқа 
фойдали иш билан шуғулланиш учун керак бўлган вақтни 
кўпроқ оладиган бўлади. Одамлар ўқиш, бичиш-тикиш, 
ота-она ёки фарзандлар билан мулоқот қилиш ёки бошқа 
иш билан шуғулланиш ўрнига ўтин излаш билан овора 
бўлади. Кўпинча уйни иситишга ҳар қандай ўтин, ҳатто 
кўкариб турган дарахт ёки бута, қуримаган ўсимлик 
ҳам ишлатилаверади ва улар тутун чиқариб ёнади. Бу 
ҳол ундан нафас олишга мажбур бўлаётган одамлар, 
биринчи навбатда, аёллар ва болаларнинг саломатли-
гига зарар қилади. Аҳолининг касаллиги, ололмай қолган 
маълумоти, тенгдошлар, ота-она билан гаплашиш учун 
етмай қолган вақт мамлакат тараққиётига салбий таъсир 
кўрсатишини гапиришнинг ҳам ҳожати йўқ.

 B Дарахт ёки бутани кесиш билан жониворлар, ҳаша-
ротлар ва бошқа ўсимликларнинг яшаш жойини ҳам йўқ 
қилган бўламиз. Бутун бошли экотизим барқарорлигини 
сақлаш учун қанчалик бебаҳо эканини таъкидлаб ўти-
ришга ҳожат йўқ. Оддий кишиларга жониворларнинг 
аҳамиятини тушунтириш қийиндир, аммо чанглатгичлар-
нинг ҳосилдорликка таъсирини улар тушуниши қийин 

эмас. Чанглаткичлар яшайдиган ўсимликлар бўлмаса, 
чанглаткичларнинг ўзи ҳам бўлмайди, демак, ҳосил 
ҳам бўлмайди.

 B Барча ўсимликлар ҳаводаги углеродни газ ҳолида 
тутиб, биомассага айлантиради ва ўша углеродни 
сақлайди. Уни ҳавога чиқариб юбормаслик ўта муҳим, 
бу яна бир муҳим масала – иқлим мувозанатини сақлаш 
жараёнларига ижобий таъсир кўрсатади.

 B Дарахтлар кислород ишлаб чиқаради.

 B Уларнинг бошқа яна қанчадан-қанча вазифаси бор.

Одамларнинг дарахт ва бошқа ўсимликларни нега 
ўтинликка кесиб олишини тушунса бўлади. Мамлакат 
аҳолиси тез суръатлар билан ўсиб бормоқда. Ҳар бир 
оила уйини иситиши, овқат пишириши керак. Энергия 
таъминоти аҳоли эҳтиёжларининг бу қадар ўсиб кети-
шини таъминлай олмаяпти. Албатта, одамлар ўсим-
ликларни ўтин қилиш учун кесаверади. Фақат ўрнига 
ҳеч нарса экмай кесилаётгани, беҳисоб ҳайвонлар 
ўсимликларнинг табиий йўл билан тикланишига йўл 
қўймаётгани учун улар камайиб, ўрмонлар йўқолиб 
кетмоқда.

НИМА ҚИЛИШ КЕРАК?

Муаммони ҳал этиш йўллари борми?

ГЭФ КГД муаммони ҳал этишнинг оддий усулини 
таклиф қилмоқда. ЎТИН ноҳақ равишда эътибор 
қилинмаётган ва тикланадиган қувват манбаи-
дир. Ҳаммаси – оддий. Ўсимлик ҳаётий фаолияти 
давомида атмосферадан углеродни тутиб олади ва 
уни биз ўтин қилиб ишлатишимиз мумкин бўлган био-
массага айлантиради. Шу сабабли бирор ўсимликни 
ўтин қилинадиган ёғочликка ўстирадиган бўлсак, угле-
родни атмосферадан тортиб олган бўламиз ва уни 
ўтин ёқиш жараёнида яна атмосферага қайтарамиз. 
Агар фақат етиштирган ўтинингизни ишлатадиган 
бўлсангиз, ҳавога ошиқча углерод чиқармайсиз, яъни 
иқлим нуқтаи назаридан, нейтрал бўласиз. Глобал 
экотизимга салбий таъсир кўрсатмайдиган «соф», 
«яшил» қувват ишлаб чиқарасиз. Яна ўсиб чиқади, 
деган умидда табиатдан ёғоч олиш ўрнига уни ўзингиз 
ўстиришингиз лозим.

Кесилган дарахтлар

Ушбу муаммони ҳал қилиш учун ҳукуматнинг шошилинч 
қарорлари, субсидия, янги қонунлар ёки пулнинг кераги 
йўқ. Ҳамма ўзига керак ўтинни мустақил етиштирса 
бўлди. Шунда барчамиз бир бўлиб, ушбу муаммони 
осонгина ҳал қиламиз-қўямиз!

Биз қишлоқ жойларда яшайдиган барча кишилар: 
мактаб, коллеж ўқитувчилари, ота-оналарга мурожаат 
қиламиз!

Келинглар, ўзимиз ва фарзандларимизда ўз 
 “ўтининг”ни ўзинг эк деган оддий одатни тарбия-
лайлик. Битта хўжаликка бир йилда ўртача 3–7 м3 ўтин 
керак. Оддий ҳисоб-китобга кўра, бу – 3–5 та катта 
дарахт дегани Ҳар бир киши йилига 5 та дарахт экса, 
ҳар бир оила ёввойи ўсимликларни кесмай туриб, ўзини 
ўтин билан таъминлаши мумкин. Шу тариқа ёввойи 
ўсимликларни сақлаб қоламиз, балки унинг тикланиши 
учун имконият ҳам туғилар.

Лекин ўсимликларни ҳар йил экиш керак, шунда қай-
ғурмаса ҳам бўлади. Ҳар йили 5 та ниҳол. Бунинг ҳеч 
бир қийин жойи йўқ. Ўтинингиз бадастир бўлса ҳам 
тўхтаб қолманг. Келажак авлодлар олдида кесилиб 
кетган дарахтлар учун маънавий жавобгармиз. Қанча 
кўп дарахт эксак, мамлакатимиз шунча обод бўлади. 
Ҳар йили 5 та дарахт экиш унчалик кўп эмас, унчалик 

қийин ҳам эмас. Келинг, мана шу одатни ўзимиз ва 
фарзандларимизда тарбиялайлик.

Ўтин олиш учун дарахт экиладиган жойлар жуда кўп: 
ҳовли девори ёни, томорқа чети, ариқ бўйи, даланинг 
жарлик бошланадиган чети, умуман, қаер бўш жой 
бўлса, ҳаммасига экиш мумкин.

Биз ҳовлида турадиган ҳар бир оилага ўтин учун дарахт 
ўстириш ва уни йиғиб олишда ёрдам берадиган қўл-
ланма чоп қиляпмиз. Ҳар бир киши ундан нафақат 
ўтин ўстириш, қолаверса, бизнес мақсадида ҳам фой-
даланиши мумкин.

Ўтин – бизнес

Гап шундаки, мамлакатимиз ҳудудининг 80–85 фои-
зини дашт ва чўллар эгаллайди. Бир қарашда улар 
унумсиз ерлар бўлиб кўринади. Бошқа тарафдан эса 
чўл ўсимликлари экиш учунг жуда қулай ва бу ишни 
юксак даромад келтирадиган маҳсулот – калорияли 
ўтинга айлантириш мумкин. Бундай ўтин нафақат 
ички бозорда қиммат туради, балки уни экспорт қилса 
ҳам бўлади.

ГЭФ КГД ўтинликка дарахт ўстириш бўйича бизнес 
юритиш ғоясини тарғиб қилиш бўйича ишни давом 
эттирмоқда. Биз бу борада иқтисодий таҳлилга буюртма 

Ўтин тайёрлаш

бердик ва қуйида унинг дастлабки натижаларини кел-
тирамиз.

Ҳисоб-китоб учун ГЭФ КГД лойиҳаларининг чўл эко-
тизимини яратиш бўйича маълумотларидан фойда-
ланилди. Шундай лойиҳалардан бири Сурхондарё 
вилоятининг Жарқўрғон туманидаги 60 гектар ерда 
муваффақиятли амалга оширилди, у 2009 йили 
бошланган эди. Олдинги сонда унинг натижалари 
ҳақида хабар қилган эдик.

Ҳисоб-китоблар қуйидаги дастлабки маълумотлар ва 
фикрларга асосланади:

 B инвестициялар саксовул плантациясини яратиш 
учун бошланғич харажатлар қилиб белгиланди. Улар 
сирасига уруғ, иш кучи, ерга дастлабки ишлов бериш, 
ҳудуд атрофига тўсиқ қўйиш учун материаллар киради. 
Ушбу харажатлар лойиҳанинг бошланғич босқичида 
берилгани сабабли NPV – соф жорий қиймат контекстида 
бошланғич инвестиция деб қаралади ва ноль даврга 
тегишлидир;

 B ҳисоб-китоб учун 2016 йилги жорий баҳолар олинди. 
Айни пайтда ресурслар нархини ва фойдани вақтда 
акс эттириш учун 10 фоиз миқдордаги чегирма став-
каси қабул қилинди. Бунинг маъноси шуки, ресурслар 
ва келгуси фойданинг ўсиши 10 фоиздан ошмайди. 
Чегирманинг бундай ставкаси Марказий банкнинг қайта 
молиялаш ставкасидан ошиқ бўлса ҳам (9 фоиз), ушбу 
ресурслар ва фойдага бўлган талаб ва таклифдан ҳамда 
волатиллик – ўзгарувчанликка мойил эмаслигидан келиб 
чиқиб, консерватив ҳисобланади;

 B плантациянинг энг кичик майдони 10 га деб олинди, 
бундай ҳолатда дастлабки инвестициялар ҳамда план-
тацияни жорий ва парваришлаш харажатлари тўлиқ 
қопланиши мумкин;

 B ҳисоб-китоб 10 йиллик давр учун қилинди, чунки 
лойиҳа амалга оширилаётган даврнинг олтинчи йилига 
борибгина ўтин йиғиш мумкин. Дарахтлар оқилона 
йўл тутиб кесилиши, шунда йилига ҳар гектар ердан 

0,5 тонна саксовул ва 0,5 тонна шўра олиш мумкин. 
Ушбу ҳолатда оғоч даромад келтириши ҳисобга олинади;

 B учинчи йилнинг бошидан бошлаб мол боқиш кўзда 
тутилади. Бу ҳолатда ҳам мувозанатни сақлаш зарур. 
Ҳисоб-китоб қилиш учун озуқа базаси ушоқ моллар 
озуқасининг шартли эквивалентига айлантирилди, бунда 
ҳар бир килограмми 300 сўм бўлган таклиф этилувчи 
1,5 т/га йиллик озуқа ҳажмидан келиб чиқилди. Бунинг 
маъноси шуки, плантация эгаси тахминан ўша пулни 
озуқа сотиб олишдан тежаб қолади ва бу ушоқ молларни 
сотишдан тушган фойдада акс этади;

 B ҳудудни молларни ҳаддан ошиқ боқиш ва дарахт-
ларни ноқонуний кесишдан қўриқлаш учун лойиҳанинг 
илк йилидан бошлаб, бир нафар қўриқчи сақлаш, яна 
ҳудудни тўсиқ билан айлантириб чиқиш кўзда тутилади;

 B Вақтинча ёлланган ишчилар учун кунлик иш ҳақи ва 
овқат бериш кўзда тутилади. Бир ишчининг кунлик иш 
ҳақи 50 минг сўм қилиб белгиланди.

10 йиллик муддат мобайнида харажатлар ва потенциал 
фойдани умумлаштириб, якуний рентабелликни баҳо-
лаш ва лойиҳанинг соф қийматини ҳисоблаб чиқиш 
мумкин.

1-жадвалда дастлабки инвестициялар, якуний харажат-
лар, ҳар бир йил учун даромад ва фойда қийматлари 
кўрсатилган. Лойиҳа еттинчи йилга бориб ўзини-ўзи, яъни 
якуний даромад барча олдинги харажат ва инвестиция-
ларни қоплай бошлайди. Бизнес юритишнинг 10-йилига 
бориб фойда, инвестицияларни ҳисобга олмаганда, 64,1 
миллион сўм бўлади. Лойиҳанинг соф жорий қиймати 
(NPV) 16, 4 миллион сўмга тенг, бу 2016 йилнинг жорий 
баҳоларидаги барча харажат ва инвестициялар қопла-
нишини ҳисобга олганда, соф даромаддир. Даромадли-
ликнинг ички ставкаси (IRR) 21 фоизга тенг, бу чегирма 
ставкаси қийматидан (10 фоиз) баланд, бинобарин, лойи-
ҳани рентабелли деб ҳисоблаш мумкин.

Некбин башоратларга берилиб кетмаслик учун маса-
лага консерватив ёндашилди, бундай ҳолатда хара-

Бир пайтлар ўрмонлар бўлган ерларда энди яланглик

жатлар тўлиқ, потенциал даромад эса рухсат этилган 
энг кам қийматлардан келиб чиқиб акс эттирилади. 
Эҳтимол, ҳисоб-китоб вақтида олинадиган даромад-
нинг пул қиймати оширилиши томонга айрим хато-
лар мавжуддир, бироқ шу ҳолатда ҳам айни хатолар, 
камида лойиҳанинг харажатларини қоплайди, деган 
баҳосига сезиларли таъсир кўрсата олмайди.

Биз ҳали айни пайтда чўлдан яйлов сифатида фойда-
ланилаётгани билан инқирозга юз тутган катта майдон-
ларни таққослаб кўрмадик, бироқ мамлакат чўллари 
ҳажмини ҳисобга олиб, ҳар бир киши улардан ўтинликка 
экиладиган экинлар плантацияси сифатида фойда-
ланилса, қанчалик даромад олиниши мумкинлигини 
тахмин қилиб кўриши мумкин.

Алексей Волков

Давр Инвестициялар, 
сўмда Харажатлар, сўмда Даромад, сўмда Фойда, сўмда

0 11 845 000 0 0 0

1 3 000 000 0 (3 000 000)

2 3 740 000 0 (3,740,000)

3 3 630 000 5 445 000 1 815 000 

4 3 993 000 5 989 500 1 996 500 

5 4 392 300 6 588 450 2 196 150 

6 6 280 989 16 910 355 10 629 366 

7 6 909 088 18 601 391 11 692 303 

8 7 599 997 20 461 530 12 861 533 

9 8 359 996 22 507 683 14 147 686 

10 9 195 996 24 758 451 15 562 455 

Жами:  64 160 992

1-жадвал: 10 га ерга саксовул экиш лойиҳасииннг рентабеллик ҳисоб-китоби 

Ўтин – иссиқлик манбаи

ГЭФ КГД ЯНГИЛИКЛАРИ

ГЭФ КГД маҳаллий ҳамжамиятларнинг турли лойиҳа-
ларини қўллаб-қувватламоқда ва бу қуйидагиларга 
ёрдам беради:

 B муқобил электр манбалари, энергияни тежаш ва 
ердан тўғри фойдаланишни тарғиб қилиш билан иқлим 
ўзгариши олдини олиш;

 B ер билан сувга муносабатнинг турли амалиётларини 
жорий қилиш йўли билан ер таназзулига қарши кураш;

 B мамлакатнинг биология ранг-баранглигини сақлаб 
қолиш.

ГЭФ КГДдан қайтарилмайдиган молиявий кўмак олиш 
учун лойиҳа кўринишидаги ғояларингизни мамнуният 
билан қабул қиламиз.

Бир воқеа сабаб бўлдию…
ГЭФ КГД 2010 йилда Қорақалпоғистоннинг Назархон 
қишлоғидан келиб тушган 11 минг долларлик кичик 
лойиҳани маъқуллади. Лойиҳа қишлоқдаги Амир Ерна-
шев раҳбарлик қилаётган устахонага ёрдам беришни 
мақсад қилиб олган эди. Янаям аниқроғи, лойиҳада 
Амир ака бошқараётган устахонага электр қувватини, 
яъни ўтинни тежаб, ўсимликларни сақлаб қоладиган 
печь ясаши учун асбоб-ускуна сотиб олиш беришга 
мўлжалланган эди. Лойиҳа тугаганига анча вақт бўлди, 
барча асбоб-ускуна сотиб олинди, устахонага берилди 
ва у ердаги иш маромига тушиб кетди.

Лекин 2015 йилга келиб, ҳамкоримиз, қишлоқ хўжалиги 
самарадорлиги ошириш соҳасида фаолият кўрсатади-
ган ИКАРДА Қорақалпоғистонда ерни ҳайдамай экин 
экиш учун сеялкалар тайёрлаш бўйича лойиҳани ишга 
туширди. Ташкилот мутахассислари иш принципини 
билгани учун уни реал сеялкага айлантириши истагида 

ГЭФ КГД фаолиятини учта вилоятда 
жамлайди

Ўзбекистондаги ГЭФ Кичик грантлар дастури кейинги 
тўрт йилда, асосан, (60 фоиз) Тошкент, Сирдарё ва 
Жиззах вилоятларида фаолият кўрсатади.

Ўзбекистондаги Глобал экология фонди Кичик грантлар 
дастури ГЭФнинг янги операция цикли ишга тушиши 
муносабати билан 2016–2019 йилларга мўлжалланган 
янгиланган стратегияга кўра иш бошлаяпти.

ГЭФ КГДнинг кейинги босқичга мўлжалланган мавзу-
ларида асосий эътибор аграр ландшафт, жумладан, 
қишлоқ хўжалигида тупроқ, маҳсулотлар ва биохил-
ма-хиллик (чанглаткичлар, ўрмон барпо этиш ва ҳк.) 
сифатини яхшилаш, сув ва электр қувватидан фой-
даланиш самарадорлигини оширишга йўналтирилган.

ГЭФ ҳар тўрт йилда ишини қайта кўриб чиқади ва янги 
устувор вазифаларни белгилаб олади. Фонд фаолият 
кўрсатадиган ҳар бир мамлакатда стратегия қайта 
кўриб чиқилади. Ўзбекистондаги янги стратегияни тай-
ёрлаш билан тегишли танловда ғолиб чиққан “Экосан” 
ННТ шуғулланди. Стратегия лойиҳаси давра суҳбати 
чоғида муҳокама қилинди. Шунингдек, ҳужжат ГЭФ 
КГД ҳамкорлари, жумладан, вазирликлар, идоралар, 
вилоят ҳокимликлари, Фермерлар кенгаши, ННТ ва 
бошқаларга кўриб чиқиш учун юборилди.

ГЭФ мулоҳазалари олингандан сўнг стратегия қайта 
ишланди. Унга киритилган асосий ўзгариш Ўзбекистон-
даги дастур учун ажратилаётган маблағ кам бўлгани 
учун ГЭФ КГДнинг жуғрофий фокусини учта Тошкент, 
Сирдарё ва Жиззах вилоятларига қаратиш бўлди. 
Қароргоҳ стратегияни маъқуллади ва айни пайтда 
уни амалга оширишга киришилмоқда.

Барқарор энергия:
 Кўпроқ маҳсулот ишлаб

чиқариш учун камроқ энергия;
 Экология жиҳатидан барқарор

ва ишончли энергия;
 Ҳамма фойдаланса бўладиган

энергия.

Бошқарувдаги
ёндашувлар:
 Ер, тупроқ, биоранг-

баранглик, энергия, 
сув – фермер ва/ёки
оилалар учун
барқарор даромад
олишдаги асосиқ
капитал.

Барқарор суғориш:
 Кўпроқ миқдордаги маҳсулот

етиштириш учун камроқ сув;
 Сув ресурслари танқислиги;
 Ишлаб чиқариш ва экология 

мақсадларида сувдан
фойдаланишдаги уйғунлик.

Тупроқ:
 тупроғимиз маҳсулдорлигини

яхшилаш ва сақлаб қолиш;
 АСОСИЙ капитал.

Биоранг-баранглик
маҳсулотлари ва
хизматлари:
 Мўл ҳосил олиш учун

зарур чанглаткичлар;
 Тупроқдаги

микроорганизмлар;
 «Ёрдамчи» биоранг-

баранглик.

Жамият (ҳамжамият) учун фойда:
 Иккала жинс фойдаланувчилари;
 Ёшларни жалб қилиш;
 Имкониятлардан фойдаланишда

тенгҳуқуқлилик.

Аграр ландшафти
 Ландшафтни соғлом қиладиган, бинобарин,
 Узоқ муддат учун самарали 
бўлган ҳар қандай яхшиланиш.

эди. Энди ана шундай сеялкани ясай оладиган уста керак 
эди. Улар излаб-излаб, охири назархонлик Амир акани 
топди. У киши устахонасида ИКАРДА мутахассислари-
нинг чизма ва кўрсатмалари билан мавжуд сеялкани 
қайта ясаб, янгилаб, ўша сеялкани ясаб берди. У синаб 
кўрилди, қайта тузатилди, айни пайтда эса ўзбекистон-
лик фермерларга хизмат қиладиган ҳақиқий сеялкага 
айланди. Ҳисоб-китобларга қараганда, сеялка унчалик 
қиммат эмас, уни ҳар бир фермер сотиб олиши мумкин.

Шу тариқа ГЭФ КГДнинг Назархон қишлоғидаги оддий 
устахонага арзимас ёрдами яна бир савоб ишга эш бўлди.

Яна шуни ҳам қўшимча қилиш керакки, Қорақалпоғи-
стондаги ерни ҳайдамай экин экиш бўйича амалга оши-
рилаётган ишлар жараёнида ИКАРДА мутахассислари 
республика раҳбарияти эътиборини ушбу тупроқни 
асровчи муҳим амалиётга жалб қила олди. Қорақал-
поғистон раҳбарияти ҳам ГЭФ КГДга ясалган ва синаб 
кўрилган ер ҳайдамай экин экиш сеялкасини ишлаб 
чиқариш бўйича кичик ишлаб чиқаришни йўлга қўйиш 
йўли билан репспубликада ер ҳайдамай экин экишни 
ривожлантиришга ёрдам бериш масаласини кўриб 
чиқишни сўраб, мурожаат қилди. Айни пайтда Қорақал-
поғистон Республикаси фермерлар кенгаши, ИКАРДА, 
туман ҳокимлиги ва маҳаллий мутахассислар билан 
лойиҳа ишлаб чиқилди. ГЭФ КГД уни яқин вақт ичида 
кўриб чиқади ва ГЭФ КГД Миллий мувофиқлаштирувчи 

қўмитасининг ижобий баҳосини оладиган бўлса, маблағ 
ажратилади. Умумий саъй-ҳаракатлар билан Амударё 
туманидаги маҳаллий МТП ўрнида 2017 йилда ерни 
ҳайдамай экин экадиган сеялкаларни кам миқдорда 
ишлаб чиқариш йўлга қўйилади. Уларга Қорақалпоғи-
стонда ҳам, Ўзбекистоннинг бошқа вилоятларида ҳам 
харидор кўп бўлиши аниқ.

ГЭФ КГДнинг потенциал лойиҳалари
Айни пайтда ГЭФ КГД бир неча лойиҳаларни ишлаб 
чиқмоқда, уларга, жумладан, қуйидагилар киради:

Саксовулдан ўтин оладиган плантация яратиш 
бўйича бизнес модели лойиҳаси – лойиҳага Жиззах 
вилояти, Фориш тумани, Андиген қўрғонилик уста Абду-
салом ташаббускор бўлди.

Ёнғоқ етиштириш бизнесини ёйиш бўйича уруғ 
берувчи ёнғоқ плантацияси яратиш лойиҳаси – 
лойиҳага дастлаб Тошкент вилоятининг Паркент тума-
нида киришилади ва амалга оширилади.

Шунингдек, Тошкент ва Жиззах вилоятларида ерни ҳай-
дамай экин экиш технологиясини жорий қилиш бўйича 
лойиҳа лар дастлабки келишув босқичида кўриб чиқи-
ляпти.

Биз агроўрмончилик бўйича ғояларни жон-жон деб қабул 
қиламиз ва мурожаатларингиздан хурсанд бўламиз.

Амир ака йиққан нол ишлов бериш сеялкаси

Green Business Platform “яшил 
технологиялар”ни тарғиб қилишда 

ёрдам беради
Green Business Platform лойиҳаси 2016 йил бошида 
Brand.uz АТ компанияси, ГЭФ КГД ва Муқобил энерге-
тика клуби Тошкент шаҳридаги INHA ва StartupFactory.
uz кўмагида тузган шериклик платформасидир.

Номидан ҳам кўриниб турганидай, платформа бизнесмен-
лар, инвесторлар, илм-фан ва бошқа ҳамкорлар ўртасида 
мулоқот ўрнатиш орқали «яшил бизнес»ни қўллаб-қув-
ватлаш борасида иш олиб боради. Бизнеснинг барча 
тараққийпарвар вакиллари мавжуд шароитда табиат 
капиталини сақлаб қолиш талабларини эътибордан соқит 
қилиш мумкин эмаслигини яхши тушунади, чунки сайёра-
нинг йўқолиб кетадиган бўлса, унда бизнес қилиш ҳақида 
гапириш ортиқча. Бизнес ошиқча шовқин кўтармасдан, шу 
билан бирга қатъий равишда атроф муҳитни муҳофаза 
қилиш билан боғлиқ жиҳатларни ишлаб чиқариш омилла-
ридан бирига айлантирмоқда, аксарият ҳолларда бизнес 
маҳсулотлари табиат муҳитини асрашга қаратилмоқда. 
Биогаз олиш бундай бизнес юритишнинг яхши намунаси 
бўлиб хизмат қилиши мумкин.

Аслида платформа ғоя сифатида барча манфаатдор 
томонларга бизнесни ташкил ва тарғиб қилиш имконини 
беради, айни пайтда у мўмай фойда олиш билан бирга 
табиатга ҳам наф келтиради, йиғилиш, мулоқот қилиш, 
фикр алмашиш, қарашларнинг уйғун жиҳатларини 
топишда қўл келади. «Яшил бизнес»нинг мавзулар 
кўлами кенг, Green Business Platform лойиҳасидан 

ушбу йўналишни кенг ва ошкора муҳокама қилиш учун 
майдон сифатида фойдаланиш мўлжалланмоқда.

Кўпчилик экология, табиатни муҳофаза қилиш ва «яшил 
бизнес»га боғлиқ масалалар билан давлат шуғулланиши 
керак деб ҳисоблайди. Green Business Platform лойиҳаси 

“яшил” соҳани бизнесни муваффақиятли юритиш жойи 
сифатида тақдим этади ҳамда табиий ресурсларни сақлаш 
ва табиатни муҳофаза қилиш кўпроқ пул ишлаб топиш 
эканини кўргазмали мисоллар билан намойиш этади.

Green Business Platform лойиҳаси иштирокчилари Ўзбе-
кистон жуда бой бўлган табиий ресурсларни ҳимоя 
қилиш орқали қандай бизнес юритиш ва даромад 
олишни кўрсатиб беради.

Келгусида истиқболли “яшил” технология лойиҳала-
рини тарғиб қилиш учун “бизнес-акселератор” яратиш 
режалаштирилмоқда.

Платформа доирасида 4 та учрашув ўтказилди. Барча 
учрашувлар ҳақидаги маълумот унинг http://gbp.uz 
сайти ва ижтимоий тармоқларда эълон қилинмоқда. 
Учрашувларга тегишли барча материаллар платформа 
сайтига жойлаштирилмоқда. Қисқа вақт мобайнида 
кўплаб қизиқарли мавзулар кўриб чиқилди ва муҳокама 
қилинди: биогаз, қуёш коллекторлари ва фотоэлектрик 
станциялар, писта боғлари яратиш, ерни ҳайдамай экин 
экиш, гулмоҳи етиштириш, аквапоника ва ҳк.

Қуёш коллекторлари ишлаб чиқарувчи Solar City Solutions 
компанияси ўз ишини тақдим этмоқда

Green Business Platform нинг  навбатдаги 
йиғилиши

«Мелиорация тўғрисида оммабоп»
Бир қатор қисқа мақолаларда қурғоқчил ерларда суғо-
риладиган деҳқончилик соҳасида мелиорация ва суғо-
ришнинг янги самарали усуллари ва сўнгги тадқиқотлар 
натижалари ёритилиб, тавсиялар таклиф этилган. 

«Ўзингиз учун ўтин етиштиринг»
Машҳур ўрмончи Абдусалом Норматов ўзининг оддий 
усуллар билан ҳар қандай мумкин бўлган жойда ўтинга 
яроқли дарахтлар етиштириш борасидаги тажрибаси билан 
бўлишади. Ушбу маслаҳатларга амал қилинса, ҳар бир оила 
ўзини ўтин билан таъминлаш муаммосига ечим топади.

«Барқарор тараққиёт  
ва табиатшунослик асослари»

Дарсликда “Барқарор тараққиёт” концепцияси ва таби-
атдан фойдаланиш муаммолари, Ўзбекистон Республи-
касидаги сув ва ер ресурсларининг ҳолати ва улардан 
барқарор фойдаланиш муаммолари,  атмосферани 
муҳофаза қилишнинг миллий ва ҳорижий тажрибалари, 
биохилма-хилликни сақлаш, чиқиндиларни бошқариш, 
глобал иқлим ўзгаришлари ва унинг салбий оқибатларига 
қарши кураш, экологик хавфсизликни таъминлашнинг 
устувор жиҳатлари, атроф-муҳит ва иқтисодий муно-
сабатлар каби масалалар уйғунликда таҳлил этилган.

«МИКРО-ГЭС қандай қурилади?»
Ушбу нашр «Қуввати 25 кВтли сув электр станцияларини 
ўрнатиш ва ишлатиш орқали энергия ишлаб чиқиш ҳисо-
бига аҳолининг ҳаёт даражаси ва даромадини ошириш» 
лойиҳаси доирасида тайёрланиб, алтернатив энергия 
манбаларига қизиқувчилар учун мўлжалланган.

БИЗНИНГ НАШРЛАРИМИЗ

«Ўзбекистоннинг арид тоғ ён бағирларида навли 
асосда ҳақиқий писта дарахти плантацияларини 

ўстириш бўйича тавсиялар» (рус тилида) 
Ўзбекистоннинг арид тоғ ён бағирларида навли асосда 
ҳақиқий писта дарахти плантацияларини ўстириш 
бўйича тавсияларининг тўлдирилган нашри Ўзбекистон  
Респуб ликаси Манзарали боғдорчилик ва ўрмон хўжа-
лиги  илмий-ишлаб чиқариш маркази илмий ходимлари 
томонидан тузилган бўлиб,  ўрмон хўжалиги ходимлари, 
фермерлар,  маҳаллий аҳоли ва бошқалар учун юқори 
сифатли хандон писта плантацияларини етиштириш учун 
амалий қўлланма сифатида фойдаланишга мўлжалланган.

«Асаларичилик. Бошловчи асаларичилар учун 
амалий қўлланма»

Ушбу рисола - бошловчи асаларичилар учун амалий 
қўлланмадир.  У боғида ёки дала ҳовлисида икки-уч 
асаларилар оиласини боқиш ҳақида жиддий мулоҳаза 
юритаётган, аммо ишни нимадан бошлашни билолмай 
турган кишиларга тўғри келади. Рисола саҳифаларида 
барча зарур маълумотлар жуда содда ва тушунарли 
шаклда келтирилган.

«Ўзбекистон шароитида дарё форелини етиштириш)
 Ўқув қўлланмаси ўқувчиларни дарё форелчилик асос-
лари, дарё форели биологияси, асосий балиқчилик 
босқичлари (кўпайтириш, майда ва товарбоп балиқлар 
етиштириш, озиқлантириш ва ҳ.к.) билан таништиради. 
Қўлланма айнан Ўзбекистоннинг географик ва ижти-
моий-иқтисодий шароитларига мўлжалланган. Дарё 
форели етиштиришни қарор қилган фермерлар мазкур 
қўлланмадаги тавсияларга риоя қилиб, ферма ташкил 
этишлари ҳамда агробизнеснинг мазкур фойдали турини 
ўзлаштиришлари мумкин.

«Оддий технологиялар — катта фойда»
Ушбу тўпламдан инновацион технологиялар бўйича 
инфографикалар ўрин олган бўлиб, улар ҳам иқтисодий, 
ҳам табиатни муҳофаза қилиш нуқтаи назаридан қишлоқ 
хўжалигини барқарор юритишга кўмаклашади. Техноло-
гияларимиз инфографика шаклида келтирилган бўлиб, 
уларнинг ёрдамида тушунарли шаклда технологиянинг 
иш тамойили, унинг моҳиятини ифодалашга ҳамда анъа-
навий ёндашувлар ва амалиётлар билан бир қаторда 
инновацион ечимларнинг фойдаси ва афзалликларини 
кўрсатиб беришга ҳаракат қилдик.



Лойиҳа 
ташаббускори/потенциа
л грант олувчи лойиҳа 
таклифи/лойиҳа 
концепциясини тақдим 
этади.

Лойиҳа концепцияси 
(ҳажми 1-2 бетдан 
ошмаслиги, жуда 
қисқа ва мақсад аниқ 
баён қилиниш керак) 
электрон почта орқали 
ГЭФ КГДнинг миллий 
мувофиқлаштирувчиси
га (ММ) юборилиши 
лозим. 

Агар лойиҳа таклифи ГЭФ КГДнинг устувор 
вазифалари ва мезонларига мос келса ва 
ариза берувчи тўлақонли лойиҳа 
буюртмасини ишлаб чиқишга кириша олса, 
ММ лойиҳа таклифини ГЭФ КГДнинг 
Миллий мувофиқлаштириш комиссиясига 
(ММК) электрон почта орқали юборади. 

ММ ММКнинг дастлабки 
розилигини олгач, ариза 
берувчини лойиҳа 
буюртмасининг барча техник 
жиҳатлари ҳақида хабардор 
қилади ва уни ишлаб 
чиқишда ёрдам беради. 

МБК лойиҳа буюртмасини
маъқуллагач, ариза берувчи
билан ГЭФ КГД ўртасида
битим имзоланади ва у 
расмий грант олувчига
айланади. 
Грант олувчи лойиҳани
амалга оширишга киришади.

ММ билан лойиҳа ёрдамчиси (ЛЁ) 
буюртмада барча зарур мезонлар ва
маълумотларга риоя этилишини
таъминлаш мақсадида текшириб
кўради ва лойиҳа буюртмасини
тасдиқлатиш учун МБКга юборади. 

МБК қуйидаги
қарорлардан бирини
қабул қилади:
А: буюртмани маъқуллаш;
Б: буюртмани изоҳлар
бериб маъқуллаш;
В: буюртмани рад этиш.

Лойиҳа ариза
берувчиси/потенциал грант 
олувчи ММ кўмаги билан 
лойиҳа буюртмасини ишлаб 
чиқади.

CBO
CBO

CBO

CBO

Агар лойиҳа таклифи ГЭФ КГДнинг устувор Агар лойиҳа таклифи ГЭФ КГДнинг устувор Агар лойиҳа таклифи ГЭФ КГДнинг устувор Агар лойиҳа таклифи ГЭФ КГДнинг устувор Агар лойиҳа таклифи ГЭФ КГДнинг устувор CBOCBO

CBO

тасдиқлатиш учун юборади

CBOCBO

бериб маъқуллашмаъқуллашмаъқуллаш;
буюртманибуюртманибуюртмани рад рад этишэтиш.

ГЛОБАЛ ЭКОЛОГИК ФОНДНИНГ

КИЧИК ГРАНТЛАР ДАСТУРИ

100015, Тошкент шаҳри, Миробод кўчаси 41/3

Тел.: +998 71 120 34 62

Факс: +998 71 120 34 85

Тел.: +998 93 381 00 82 (моб.)

e-mail: alexey.volkov@undp.org

www.sgp.uz

ГЭФ КГД ДАН ГРАНТ ОЛИШ ТАРТИБИ ЁКИ БИЗ ҚАНДАЙ ИШЛАЙМИЗ


